
2023-YIL — INSONGA E’TIBOR VA SIFATLI TA’LIM YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Ma’ lumot larga ko‘ra, 
m a z k u r  s t a n s i y a  o ‘ z 
faol iyat in i  1962-yi ln ing 
fevral-mart oylarida soatiga 
220 tonna bug‘ va har biri 
25 megavatt quvvatga ega 
ikkita turboagregat ishga 
tushirilishi bilan boshlagan. 
Qiz i lqum kengl ik lar iga 
sanoatning kirib kelishi, 
yangi-yangi ishlab chiqarish 
quvvatlarining bunyod etilishi 
bilan bu quvvatlar izchil 
oshirildi. Biroq 90-yillarga 

So‘nggi yillarda O‘zbekiston va Qatar 
o‘rtasida savdo-iqtisodiy aloqalar jadallashib 
bormoqda. Jumladan, o‘tgan yili o‘zaro 
savdo hajmi 4,8 mln. dollarni tashkil etgan 
bo‘lsa, joriy yilning birinchi yarmida ushbu 
ko‘rsatkich hajmi 4,5 mln. AQSH dollariga 
teng bo‘ldi.

Bunda davlatlarimiz rahbarlarining 
doimiylik kasb etgan muloqotlari, ushbu 
uchrashuvlar chog‘ida erishilgan kelishuvlar 
muhim rol o‘ynayotir.

Shu  ma ’noda ,  Doha  shah r i dag i 
“Amiri Devon” majmuasida O‘zbekiston 
Respublikasi Prezidentini rasmiy kutib 
olishga bag‘ishlangan tantanali marosim 
yurtdoshlarimiz, keng jamoatchilik diqqat-
e’tiborida bo‘ldi.

Xususan, Doha shahrida O‘zbekiston 
Respublikasi Prezidenti Shavkat Mirziyoyev 
va Qatar Davlati Amiri shayx Tamim bin 
Hamad Ol Soniyning oliy darajadagi 
muzokaralari bo‘lib o‘tdi. Unda siyosiy 
muloqotni yanada mustahkamlash, savdo-
iqt isodiy, invest i ts iyaviy hamkorl ikni 
kengayt i r ish va madaniy-gumani tar 
almashinuvni faollashtirish masalalari ko‘rib 
chiqildi. Muzokaralar jarayonida o‘zaro 
savdo hajmi oshayotgani, ikki mamlakat 

“ Ye v r o p a  I t t i f o q i  — 
O‘zbek is ton”  par lament 
hamkorligi qo‘mitasi doirasida 
tashkil etilayotgan samarali 
muloqotlar parlamentlararo 
aloqalarni yangi bosqichga olib 
chiqishda muhim mexanizm 

Prezident saroyi — Rashtrapati 
Bhavan joylashgan maydonga 
tutashgan shohko‘chalar, vazirliklar 
va turli hukumat idoralari, diplomatik 
korpus va xalqaro tashkilotlar, savdo 
va hordiq chiqaruvchi maskanlar, 
ko‘p qavatli turarjoy binolari qad 
rostlab turgan ko‘chalar, shaharning 
serqatnov chorrahalarida o‘rnatilgan 
monitorlarda oktyabr oyi davomida 
O‘zbekiston sayyohlik imkoniyatlari 
va yo‘nalishlarini o‘zida ifodalagan 
tasvirlar Dehli aholisi va mehmonlari 
e’tiboriga havola etilmoqda.

— Hindistonliklar bugungi kunda 
dunyo bo‘ylab faol sayohat qilmoqda 
va yangi yo‘nalishlarga katta qiziqish 
bildirmoqda, — deydi “Blink Brand 
Solutions” kompaniyasi bosh ijrochi 
direktori Noel Saksena. — Shu 
ma’noda, O‘zbekiston ular orzu 
qilgan sayyohlik manzil laridan 
biridir. Biz O‘zbekistonning Dehlidagi 
diplomatik vakolatxonasi bilan 
mamlakatning mehmondo‘stl ik 
sanoati imkoniyatlarini yanada 
keng targ‘ib etish bo‘yicha yaqin 
hamkorlik qilmoqdamiz. Mazkur 
aloqalar O‘zbekistonning turizm 
imijini yanada mustahkamlashga 
yo‘l ochadi. O‘zaro hamkorligimiz 
y o ‘ n a l i s h l a r i d a n  b i r i  —  b u 
m a m l a k a t  h a q i d a g i  r o l i k l a r 
namoyishi. Dehlidagi 25 ta yirik 
ekranda namoyish eti layotgan 
videomateriallar mahalliy aholida 
katta qiziqish uyg‘otmoqda.

O‘zbekiston turizm salohiyati 
targ‘iboti doirasida Dehli, Mumbay va 
Bangalor kabi qator yirik shaharlarda 
taqdimotlar, seminarlar va boshqa 
tadbirlar uyushtiriladi. Shuningdek, 
h i n d  t u r i s t i k  k o m p a n i y a l a r i 
mutaxassislari uchun ochilgan 
maxsus trening kurslarida so‘nggi 
yillarda O‘zbekiston turizm sohasini 
yanada rivojlantirish, xalqaro va 
mahal l iy sayohatchi lar uchun 
zamonaviy sharoitlar yaratish, 

O‘ZBEKISTON – QATAR:

STRATEGIK SHERIKLIK SARI

poy tax t la r i  o ‘ r tas ida 
av iaqa tnov la r  yo ‘ lga 
qo‘y i lgani ,  Qatarning 
y i r i k  k o m p a n i y a l a r i 
bilan qo‘shma loyihalar 
boshlangani qayd etildi. 

Muzokaralarda har ikki  mamlakat 
savdo ko‘rsatkichlarini karrasiga oshirish, 
an’anaviy va “yashil” energetika, neft-
kimyo, metallarni chuqur qayta ishlash, 
qurilish, turizm, moliya va boshqa sohalarda 
qo‘shma investitsiya loyihalarini amalga 
oshirish istiqbollari xususida so‘z bordi. 
Ishbilarmonlik aloqalarini faollashtirish 
uchun 2024-yil yanvar oyida Dohada 
qo‘shma Hukumat lararo komiss iya, 
Ishbi larmonlar kengashining bir inchi 
yig‘ilishlari va biznes forumini o‘tkazish 
taklif qilindi.

Ishonamizki, bu kabi savdo-iqtisodiy 
hamkorlikni kengaytir ish va qo‘shma 
loyihalarni amalga oshir ish imkonini 
berayotgan takliflar ikki tomon uchun ham 
manfaatli kechadi.

O ‘zbek is ton  P rez iden t i  Shavka t 
Mirziyoyev va Qatar Amiri shayx Tamim bin 
Hamad Ol Soniyning muzokaralaridan so‘ng 
hamkorlikning turli sohalarini qamrab olgan 
“O‘zbekiston Respublikasi Hukumati va 
Qatar Davlati Hukumati o‘rtasida turizm va 
ishbilarmonlik tadbirlari sohasidagi hamkorlik 

to‘g‘risida bitim”; “O‘zbekiston Respublikasi 
Prezidenti huzuridagi Ijtimoiy himoya milliy 
agentligi va Qatar Davlati Ijtimoiy rivojlanish 
va oila vazirligi o‘rtasida hamkorlik to‘g‘risida 
memorandum”; O‘zbekiston Respublikasi 
Ichki ishlar vazirligi va Qatar Davlati Ichki 
ishlar vazirligi o‘rtasida o‘zaro anglashuv 
memorandumi”; “O‘zbekiston Respublikasi 
Tiklanish va taraqqiyot jamg‘armasi va 
Qatar Davlati Investitsiya agentligi o‘rtasida 
investitsiyaviy hamkorlik to‘g‘risida o‘zaro 
anglashuv memorandumi”; “O‘zbekiston 
Respublikasi Korrupsiyaga qarshi kurashish 
agentligi va Qatar Davlati Ma’muriy nazorat 
va shaffoflik boshqarmasi o‘rtasida o‘zaro 
anglashuv memorandumi” kabi muhim 
hujjatlar imzolandi.

Shuningdek, madaniyat, ta’lim va turizm 
sohalaridagi almashinuvni kengaytirishga 
qaratilgan sa’y-harakatlarni har tomonlama 
qo ‘ l lab-quvva t lash ,  i lm iy  va  ta ’ l im 
muassasalari o‘rtasidagi hamkorl ikni 
chuqurlashtirish, biotexnologiyalar va 
sun’iy intellekt, “yashil” energetika borasida 
qo‘shma tadqiqotlar o‘tkazish bo‘yicha ham 
kelishuvlarga erishildi.

Bu kelishuvlar ikki mamlakat o‘rtasidagi 
aloqalarning tarixiy ahamiyatga molik yangi 
davrini boshlab berishi, shubhasiz.

Albatta, ilm, innovatsiya taraqqiy etgan 
ushbu davlatning oliy ta’lim muassasalari 
bilan o‘rnatiladigan hamkorlik aloqalari 
har tomonlama manfaatlidir. Bu borada 
Oliy ta’lim, fan va innovatsiyalar vazirligi 
delegatsiyasi bilan akademik va ilmiy 
aloqalarni rivojlantirish, sun’iy intellekt, 
biotexnologiya, “yashil” energiya va ekologik 
barqarorlik yo‘nalishlarida hamkorlikni yo‘lga 
qo‘yish, oliygohlararo akademik aloqalarni 
mustahkamlashga doir uchrashuvlar tashkil 
qilinib, qator hujjatlar imzolangani e’tiborga 
molik.

Shu o‘r inda ta’kidlash joizki ,  ol ib 
borilayotgan ochiq, pragmatik va faol tashqi 
siyosat hududlarda ham o‘z samarasini 
ko‘rsatmoqda. Xususan, joriy yil boshida 
Farg‘ona viloyatida bo‘lgan Qatar Davlatining 
mamlakatimizdagi Favqulodda va muxtor 
elchisi Hasan Hamza Hoshim viloyat hokimi 
bilan bo‘lib o‘tgan muloqot chog‘ida hududda 
barcha yo‘nalishda hamkorlik ko‘lamini sifat 
jihatdan yangi bosqichga ko‘tarishga tayyor 
ekanligini bildirgani va o‘zaro manfaatli 
aloqalarni rivojlantirish bo‘yicha bir qator 
tashabbuslarni qo‘llab-quvvatlagani tahsinga 
sazovordir.

Xulosa o‘rnida aytganda, davlatimiz 
rahbarining ushbu tashrifi ikki mamlakat 
o‘rtasidagi munosabatlarda yangi sahifa 
ochdi .  O‘zbekiston — Qatar o ‘zaro 
munosabatlarini har tomonlama taraqqiy 
ettirishda va erishilgan kelishuvlarni o‘z 
vaqtida, izchil amalga oshirishda biz, 
ziyolilar, oliy ta’lim muassasalari vakillari ham 
kamarbasta bo‘lamiz. 

Bahodirjon ShERMUHAMMADOV,
Farg‘ona davlat universiteti rektori, 

professor.

Jahonning eng rivojlangan, dunyodagi eng ko‘p 
tabiiy zaxiraga ega va tashqi savdoda Yaponiya, 
AQSH, Buyuk Britaniya, BAA, Germaniya kabi davlatlar 
bilan yaqin hamkorlik olib boruvchi Qatar endilikda 
O‘zbekiston bilan o‘z munosabatlarini strategik 
sheriklik darajasiga ko‘tarish uchun muloqot doirasini 
kengaytirmoqda. Prezidentimizning Qatar Davlatiga 
tashrifi fikrimizning yorqin ifodasi bo‘la oladi.

Biz va jahon

Muloqot

KO‘P QIRRALI HAMKORLIK 
IZCHILLIGINI TA’MINLASHGA 

KELISHIB OLINDI
Oliy Majlis Senati Raisi Tanzila Norboyeva Yevropa 

Ittifoqining Markaziy Osiyo bo‘yicha maxsus vakili Terxi 
Xakala bilan uchrashdi.

Unda O‘zbekistonning Yevropa Ittifoqi bilan 
munosabatlarining turli yo‘nalishlari, xususan, savdo-
iqtisodiy, inson huquq va erkinliklarini ta’minlash hamda 
parlamentlararo aloqalarni rivojlantirish masalalari ko‘rib 
chiqildi.

ekani alohida ta’kidlandi. 2024-
yil uchun Oliy Majlis Senati va 
Yevropa parlamenti o‘rtasida 
amaliy chora-tadbirlarning 
alohida rejasini ishlab chiqish 
va qabul qilish taklifi 
ilgari surildi.

BARQARORLIK VA FAROVONLIK MANBAI
“Navoiy issiqlik elektr stansiyasi” aksiyadorlik jamiyatida yangilanishlarning uchinchi davri boshlandi.

kelib korxona tarkibidagi 11 
ta trubogenerator hamda 12 
ta bug‘ ishlab chiqaruvchi 
qozondan iborat qurilmalar 
deyarli eskirgan, mamlakat 
energiya mustaqilligi elektr 
ta’minotining yaxlit, uzluksiz 
zanjiri barpo etilishini talab 
qilar edi.

Shu asosda stansiyani 
t e x n o l o g i k  j i h a t d a n 
yangilash, tubdan ta’mirlash 
va rekonstruksiya ishlari 
hamda zamonaviy boshqaruv 

tizimlarini joriy etishning 
dasturlari ishlab chiqilib, u 
bosqichma-bosqich amalga 
oshirildi. Bu tadbirlar stansiya 
quvvat lar in ing uzluksiz 
ishlashini zo‘rg‘a ta’minlar, 
energiya hamda xomashyo 
resurslarini iqtisod qilishga 
ojiz edi. Tabiiyki, mahsulot, 
ya’ni elektr hamda issiqlik 
energiyalarining tannarxini 
pasaytirish xususida gap 
ham bo‘lishi mumkin emasdi.

—  K o r x o n a m i z d a 
2012-yilning IV choragidan 
boshlab 478 megavat t 
quvva tga  ega bo ‘ lgan 
kombinatsiyalashgan siklli 
zamonaviy bug‘-gaz qurilmasi 
ishga tushdi, — deydi ishlab 
chiqarish masalalari bo‘yicha 
direktor Farrux Yusupov. 
— Natijada stansiyaning 
quvvati 1618 megavattni, 
issiqlik quvvati esa soatiga 
518 gigakaloriyani 
tashkil etdi.

“Navoiy issiqlik elektr stansiyasi” 
aksiyadorlik jamiyati o‘tgan 
asrning 60-yillarida bunyod etilgan bo‘lsa-
da, shu kunga qadar mintaqadagi sanoat 
korxonalari, kichik va o‘rta biznes subyektlari 
hamda ijtimoiy-maishiy iste’molchilarni elektr 
va issiqlik energiyasi bilan ta’minlovchi asosiy 
manba hisoblanadi.

Energetika

E’tirof

O‘ZBEKISTON – 
HINDISTONLIKLARNING ORZUSIDAGI 

SAYYOHLIK MANZILI
Mamlakatimizning Hindistondagi elchixonasi tomonidan Dehli 

shahrining markaziy maydonlari va gavjum ko‘chalarida joylashgan 
LED-ekranlarda O‘zbekiston turizm salohiyatiga bag‘ishlangan 
videoroliklar namoyishi tashkil etildi.

turizm infratuzilmasini yanada 
takomillashtirish bo‘yicha amalga 
osh i r i layotgan keng ko ‘ laml i 
islohotlar, turli jozibador sayyohlik 
yo‘nalishlari haqida ma’lumotlar 
taqdim etish rejalashtirilgan. Mazkur 
muloqotlarda ikki mamlakatning soha 
vakillari o‘zlarining muvaffaqiyatli 
hamkorlik loyihalari haqida so‘zlab 
beradi.

—  B i z  o ‘ z  t a j r i b a m i z  v a 
imkoniyatlarimizni O‘zbekistonni 
butunlay yangicha ko‘rinishda 
namoyish etishga yo‘naltirmoqdamiz. 
Maqsadimiz — ko‘proq odamlar 
tomonidan o‘zbek shaharlariga 
sayohat haqida qaror qabul qilinishiga 
erishishdir, — deydi Noel Saksena. 
— Ushbu jarayonda ommaviy 
axborot  vos i ta lar i  va  i j t imo iy 
tarmoqlar salohiyatiga katta e’tibor 
beri lmoqda. Masalan, yaqinda 
“Instagram” va “Facebook”ning 
Hindiston segmentida O‘zbekiston 
haqida ikkita loyiha ishga tushirildi. 
Hozirgi kunda ushbu akkauntlarga 
obuna bo‘ layotganlarning safi 
i z ch i l  kengay ib  bo rayo tgan i 
kuzatilmoqda.

Shuningdek,  Hindistonning 
turizm va sayohatlar mavzusini 
yoritishga ixtisoslashtirilgan “VOTT” 
ommabop jurnal in ing oktyabr 
sonida “Tamaddunlar chorrahasi 
— O‘zbekistonni kashf qiling” deb 
nomlangan targ‘ibot materiali chop 
etildi.

Ushbu yo‘nal ishda amalga 
oshirilayotgan tizimli ishlar natijasida 
O‘zbekiston va Hindiston o‘rtasida 
turistik oqim faollashmoqda, xususan, 
joriy yil ushbu mamlakatdan o‘zbek 
zaminiga sayohat qilayotganlarning 
soni o‘zaro munosabatlar tarixidagi 
eng yuqori ko‘rsatkichga erishilishi 
kutilmoqda. 

“Dunyo” AA.
Dehli

Keyingi  y i l larda demokrat ik 
islohotlarni chuqurlashtirish va 
mamlakatni modernizatsiya qilish 
maqsadida parlament hamda siyosiy 
partiyalarning rolini kuchaytirish, saylov 
va referendum o‘tkazish tartibini yanada 
takomillashtirishga qaratilgan keng 
ko‘lamli islohotlar amalga oshirilmoqda. 

M a z k u r  K o n s t i t u t s i y a v i y 
qonun loyihasi bilan O‘zbekiston 
Respublikasining ayrim qonun 
hujjatlariga Oliy Majlis Qonunchilik 

Oliy Majlis Qonunchilik palatasida

KONSTITUTSIYAVIY QONUN LOYIHASI — 
DEPUTATLAR MUHOKAMASIDA

palatas i  deputat lar i  say lov in i 
aralash saylov tizimi (majoritar va 
proporsional) asosida o‘tkazish, 
saylov organlarining markazlashgan 
t iz imin i  shakl lant i r ish,  saylov 
komissiyalari tizimini maqbullashtirish 
hamda Markaziy saylov komissiyasi 
faoliyatini takomillashtirishni nazarda 
tutuvchi o‘zgartirish va qo‘shimchalar 
kiritilmoqda.

Xususan, saylov okruglari bir 
mandatli va yagona saylov okruglariga 

ajratilmoqda. Qonunchilik palatasining 
75 nafar deputati majoritar saylov tizimi 
asosida bir mandatli saylov okruglaridan, 
qolgan 75 nafari proporsional saylov 
tizimi (nomzodlar ro‘yxati) asosida 
siyosiy partiyalarga berilgan ovozlar 
bo‘yicha yagona saylov okrugidan 
saylanishi belgilanmoqda. Yagona 
saylov okrugida deputatlikka nomzodlar 
siyosiy partiyalar tomonidan nomzodlar 
ro‘yxati asosida taqdim etilishi 
nazarda tutilyapti.

Kecha Oliy Majlis Qonunchilik palatasining 
navbatdagi majlisi bo‘lib o‘tdi. Unda bir guruh 
deputatlar tomonidan qonunchilik tashabbusi 
huquqi asosida ishlab chiqilgan — “O‘zbekiston 
Respublikasining ayrim qonun hujjatlariga 
saylov va referendum o‘tkazish tartibini yanada 
takomillashtirishga qaratilgan o‘zgartirish va 
qo‘shimchalar kiritish to‘g‘risida”gi O‘zbekiston 
Respublikasi Konstitutsiyaviy qonuni loyihasi 
birinchi o‘qishda konseptual jihatdan ko‘rib 
chiqildi.

Kecha poytaxtimizda bo‘lib 
o‘tgan davra suhbatida ana 
shu masala atroflicha tahlil 
qilindi.

Tadbirda Oliy Majlis Senati 
Raisi T. Norboyeva, Senat 
Raisining birinchi o‘rinbosari S. 
Safoyev, Qonunchilik palatasi 
Spikerining birinchi o‘rinbosari 
A. Saidov, Ijtimoiy himoya milliy 
agentligi direktori M. Olloyorov, 
agentlik direktorining birinchi 

BOLALAR HUQUQLARI 
HIMOYASINI YANADA 

KUCHAYTIRISH – DAVR TALABI
Har yili dunyo bo‘ylab bir milliarddan ortiq bolalar 

jismoniy, hissiy yoki jinsiy zo‘ravonlikka duchor 
bo‘lar ekan. Multiindikator klaster kuzatuviga ko‘ra, 
O‘zbekistonda 1 yoshdan 14 yoshgacha bo‘lgan uch 
nafar boladan ikki nafari zo‘ravonlik bilan tarbiyalash 
usullarini boshdan kechirgan. 15 — 19 yoshli qizlarning 33 
foizi er o‘z xotinini kaltaklashga haqli deb biladi.

Davra suhbati

o‘rinbosari Sh. Mirziyoyeva, 
YUNISEFning Yevropa va 
Markaziy Osiyo bo‘yicha 
mintaqaviy direktori R. Dominitsis 
hamda vazirlik va idoralar 
rahbarlari, siyosatshunoslar, 
huquqshunoslar, fuqarolik 
jamiyati va nufuzli xalqaro 
tashki lot larning vaki l lar i , 
bolalar huquqlari himoyachilari, 
shuningdek,  OAV 
xodimlari ishtirok etdi. 3



Shuhrat BAFOYEV, 
Oliy Majlis Qonunchilik palatasi deputati: 
— Majlisda deputatlar tomonidan 

ko‘rib chiqilgan qonun loyihasi, 
haqiqatan ham, bugungi kunda 
dolzarb ahamiyatga ega. Unga ko‘ra 
saylovlar mojaritar, proporsional, 
ya’ni aralash tizim orqali amalga 
oshirilishi belgilanmoqda. 

Proporsional saylov siyosiy 
partiyalar o‘rtasida o‘zaro raqobatni 
kuchaytiradi, chunki endilikda 50 foiz partiya ro‘yxati 
asosida saylovlar o‘tkaziladi. Bunda partiya ro‘yxati 
asosida Qonunchilik palatasida o‘rin olgan deputatlarning 
to‘g‘ridan-to‘g‘ri siyosiy partiya bilan o‘zaro aloqadorligini 
kuchaytiradi. Bundan tashqari, siyosiy partiyani va uning 
Qonunchilik palatasidagi fraksiyasining munosabatlari ham 
mustahkamlanadi. Bu talablar qonun loyihasining bir qator 
moddalarida o‘z aksini topgan. Shuningdek, deputatning 
fraksiya va partiya oldidagi mas’uliyati ham ortadi. Bu esa 
fraksiyaviy intizomning ham kuchayishiga olib keladi.

Mavjuda HASANOVA, 
Oliy Majlis Qonunchilik palatasi deputati: 
—  S o ‘ n g g i  y i l l a r d a 

mamlakatimizda xotin-qizlarga juda 
katta e’tibor qaratilmoqda. Ularning 
huquq va manfaatlari qonun bilan 
himoyalanmoqda. Bugungi kunda 
siyosiy jarayonda opa-singillarimiz 
ulushi Qonunchilik palatasida 32 
foizni, mahalliy Kengashlarda esa 25 foizni tashkil 
etmoqda. Yangi tahrirdagi Konstitutsiyamizda xotin-
qizlarning huquq va manfaatlari kafolatlab qo‘yilgan bo‘lsa 
biz, deputatlar birinchi o‘qishda ko‘rib chiqqan qonun 
loyihasida ham partiya ro‘yxatidagi ketma-ketlikda kamida 
har uchta nomzodning bir nafari ayol kishi bo‘lishi e’tiborga 
molik. Bu mamlakatimizda gender tenglikni ta’minlash 
barobarida kelgusida ayollarimizning siyosiy faolligini 
yanada oshirishga xizmat qiladi.

Muxtabar HUSANOVA, 
Oliy Majlis Qonunchilik palatasi deputati: 
— Qonun loyihasi bilan quyi palata va 

mahalliy Kengashlar saylovi natijalarini 
belgilash tartibi takomillashtirilmoqda. 
Amaldagi qonunchilikda saylovda 
ishtirok etgan saylovchilar yarmidan 
ko‘pining ovozini olgan nomzod 
saylangan hisoblanardi, ya’ni mutlaq 
ko‘pchilik ovoz talab etilardi. Ushbu talab Prezident 
sayloviga nisbatan to‘g‘ri qo‘llanilgan bo‘lib, bundan 
maqsad saylov huquqiga ega bo‘lgan mamlakat aholisining 
mutlaq ko‘pchiligi tanlagan shaxsgina Prezident lavozimiga 
munosib ko‘riladi. Bunday amaliyot aksariyat xorijiy 
mamlakatlarda ham mavjud.

Shu bilan birga, bir nechta saylov okruglaridan 
saylanadigan deputatlikka nomzodlarga nisbatan bu kabi 

qoidani qayta ko‘rib chiqish zarurati mavjud. Chunonchi, 
boshqalarga nisbatan ko‘proq ovoz olgan deputatlikka 
nomzod saylanmas ekan, o‘sha hududdagi nisbatan 
ko‘pchilikning fikri va xohish-istagi amalga oshmay 
qoladi. Shu sababli bir mandatli saylov okruglarida 
boshqa nomzodlarga nisbatan ko‘proq ovoz olgan 
deputatlikka nomzod saylangan, deb hisoblanishi 
belgilanmoqda. Ya’ni mutlaq ko‘pchilik emas, balki nisbiy 
ko‘pchilik ovozi bilan deputatlar saylanishi nazarda 
tutilmoqda.

Dilmurod ISMOILOV, 
Oliy Majlis Qonunchilik palatasi deputati:
— Kun tartibidagi Konstitutsiyaviy 

qonun loyihasi xalqimizni parlament 
qo‘yi palatasidagi o‘z vakillarini 
saylashning mutlaqo yangi tizimini 
yaratishga qaratilgan. Endilikda 
saylovchilar nafaqat shaxsga, balki 
o‘zi ishongan, o‘zi xohlagan siyosiy 
partiyaga ovoz berish orqali oldiga 
qo‘ygan ezgu maqsadlarini ro‘yobga 
chiqarish imkoni yaratilmoqda. Eng muhimi, partiya 
va fuqarolar o‘rtasidagi munosabatlar mutlaqo yangi 
bosqichga chiqadi, talab boshqacha bo‘ladi. Albatta, 
bu jarayonda siyosiy partiyaga Saylovoldi dasturida 
belgilangan maqsadlarni amalga oshirishga kengroq 
imkoniyat berilishi bilan birga, o‘z elektorati oldida katta 
mas’uliyatni ham yuzaga keltirishi, shubhasiz.

Qonun loyihasida nazarda tutilayotgan siyosiy partiya 
ro‘yxati asosida deputatlik korpusini shakllantirishning 
huquqiy mexanizmlari saylov jarayonlarida siyosiy 
partiyaning mavqeyi yanada oshishiga xizmat qiladi. 
Shu bilan birga, partiyaning mamlakat siyosiy hayotida 
faol ishtirokini ta’minlashga, parlament quyi palatasida 
qonun ijodkorligi instrumentlaridan foydalangan holda 
o‘z maqsad va vazifalarini hayotga tatbiq etishga 
qaratilgan muhim huquqiy hujjatlarni qabul qilishga 
zamin yaratadi.

Sanjar HAMIDULLAYEV, 
Oliy Majlis Qonunchilik palatasi deputati:
— Proporsional tizim bu yangi ilg‘or 

demokratik tajriba bo‘lib, dunyoning 
ko ‘p lab  ye tuk  dav la t la r in ing 
intensiv, siyosiy-iqtisodiy va ijtimoiy 
rivojlanishiga xizmat qilgan hamda 
o‘zining samaradorligini hayotda 
ko‘rsatgan.

Ushbu tizimning afzalligi saylov 
huquqiga ega bo‘lgan fuqarolarning 
siyosiy irodasini to‘liq saylov jarayonida aks ettirishga 
xizmat qilishidir. Qolaversa, ko‘ppartiyaviylik hamda 
jamiyatda fikrlar xilmaxilligi rivojlanishiga qaratilgan.

O‘ylaymanki, O‘zbekistonning siyosiy modernizatsiyasi 
sharoitida bu tizim o‘z natijadorligini ko‘rsatadi va 
fuqarolarning saylov huquqlarini to‘liq amalga oshirishga 
xizmat qiladi.

Shuhrat SHARAFUTDINOV, 
Oliy Majlis Qonunchilik palatasi deputati: 
— Mazkur qonun loyihasini 

i sh lab ch iq ishga nafaqat 
tashabbuskor deputatlar, balki 
ushbu sohada katta tajribaga 
ega ekspertlar ham jalb etildi. 
Qonun loyihasining muhim 
jihatlaridan biri, bu — saylov 
t i z im in ing  a ra lash ,  ya ’n i 
mojaritar-proporsional shakliga 
o‘tayotganligi munosabati bilan 
uning huquqiy asoslari va aniq 
mexanizmlari yaratilayotganidir. 

Shu bilan birga, loyihada yuzaga kelishi mumkin bo‘lgan 
savollarga javob beruvchi normalar ham shakllantirilmoqda. 
Jumladan, partiyaviy ro‘yxat asosida saylangan deputatlar 
muayyan bir saylov okruglaridan saylanmaganligi sababli 
ularning saylovchilar bilan munosabatlari qanday tartibga 
solinadi, degan tabiiy savol tug‘ilishi mumkin. 

Shu sababli “O‘zbekiston Respublikasi Oliy Majlisi 
Qonunchilik palatasining Reglamenti to‘g‘risida”gi 
Qonunning tegishli moddasi yangi qism bilan to‘ldirilyapti 
va bunda partiyaviy ro‘yxat asosida saylangan deputatlar 
va saylovchilar o‘rtasidagi munosabatlarni shakllantirish 
bo‘yicha tartib belgilanib, asosiy mas’uliyat siyosiy 
partiyalar fraksiyasi zimmasiga yuklatilmoqda. 

Turganbay XOJANAZAROV, 
Oliy Majlis Qonunchilik palatasi deputati: 
— Shu  o ‘ r i nda  yuqor ida 

aytilgan ma’lumotlarga qo‘shimcha 
ravishda Saylov kodeksiga saylov 
uchastkalarini tuzish tartibiga doir 
kiritilayotgan o‘zgartirishlarni qayd 
etish joiz.

Xususan, saylov uchastkalari 
hududiy saylov komissiyalari 
tomonidan besh yil muddatga 
tuzilishi, zarur bo‘lgan hollarda saylov uchastkalari tumanlar 
va shaharlar hokimliklarining taqdimnomasiga binoan qayta 
tuzilishi, amaldagi saylov uchastkalarining chegaralari 
o‘zgartirilishi yoki tugatilishi mumkinligi belgilanmoqda.

Shuningdek, O‘zbekiston Respublikasi Prezidenti 
saylovini va partiya ro‘yxati asosida Qonunchilik 
palatasi deputatlarining yagona saylov okrugi bo‘yicha 
saylovini o‘tkazish uchun Tashqi ishlar vazirligining 
taqdimnomasiga binoan Markaziy saylov komissiyasi 
tomonidan mamlakatimizning chet davlatlardagi diplomatik 
va boshqa vakolatxonalari huzurida saylov uchastkalari 
tuzilishi mumkinligi aks etmoqda. 

Saylov uchastkalari O‘zbekiston Respublikasi Prezidenti, 
Qonunchilik palatasi deputatlari va mahalliy Kengashlar 
deputatlari saylovlari uchun yagona hisoblanishi 
belgilanmoqda.

Albatta, bularning barchasi saylov va referendum 
o‘tkazish tartibini yanada takomillashtirishga xizmat qiladi. 

“Xalq so‘zi”.

Taklif va tavsiyalar 
inobatga olindi

Deputatlar “To‘lovga qobiliyatsizlik to‘g‘risida”gi 
O‘zbekiston Respublikasi Qonuni qabul qilinganligi 
munosabati bilan O‘zbekiston Respublikasining 
ayrim qonun hujjatlariga o‘zgartirish va qo‘shimchalar 
kiritish haqida”gi qonun loyihasini ikkinchi o‘qishda 
moddama-modda ko‘rib chiqdi.

Mazkur qonun loyihasi bilan 7 ta kodeks, 18 ta 
qonunga o‘zgartirish va qo‘shimchalar kiritish taklif 
etilmoqda. Ya’ni “To‘lovga qobiliyatsizlik to‘g‘risida”gi 
Qonunda belgilangan soliq solishning o‘ziga xos 
xususiyatlaridan kelib chiqib, Soliq kodeksiga to‘lovga 
qobiliyatsizlikning sog‘lomlashtirish jarayonida joriy 
soliq to‘lovlarini to‘lashni to‘xtatib turish va mazkur 
tartib-taomil yakunlangach soliq qarzlarini olti oy 
ichida teng miqdorda bo‘lib-bo‘lib to‘lash, qarzdor 
yuridik va jismoniy shaxslar yoki yakka tartibdagi 
tadbirkorning mol-mulkini sotishdan tushgan 
mablag‘larning qarzdorlikni to‘lashga yo‘naltirilgan 
qismini daromad sifatida hisobga olmaslikni nazarda 
tutish belgilanmoqda.

Shuningdek, fuqarolik va iqtisodiy sud ishlarini 
yuritishga ixtisoslashuv bo‘yicha litsenziyaga ega 
bo‘lgan advokatlarga sud boshqaruvchisi sifatida 
faoliyat yuritish huquqi berilganligi munosabati bilan 
“Advokatura to‘g‘risida”gi Qonunga ham qo‘shimcha 
kiritilyapti. 

Qayd etilganidek, qonun loyihasini ikkinchi 
o‘qishga tayyorlash jarayonida deputatlar va 
mutaxassislar bildirgan takliflar ishchi guruh 
tomonidan atroflicha ko‘rib chiqilib, loyihaga ular 

asosida tegishli o‘zgartirish va qo‘shimchalar, bir 
qator tahririy tuzatishlar kiritildi.

Qizg‘in davom etgan muhokamalardan so‘ng 
qonun loyihasi deputatlar tomonidan qabul qilindi.

Intellektual mulk yanada 
ishonchli himoya qilinadi

“Intellektual mulkni ishonchli himoya qilish 
tizimi yanada takomillashtirilishi munosabati 
bilan “Axborotlashtirish to‘g‘risida”gi O‘zbekiston 
Respublikasi Qonunining 121-moddasiga qo‘shimcha 
va o‘zgartirish kiritish haqida”gi qonun loyihasi ham 
quyi palata majlisida muhokama markazida bo‘ldi.

Ta’kidlanganidek, so‘nggi yillarda mamlakatda 
intellektual mulk huquqlarini himoya qilish bilan 
bog‘liq ishlar jaddallashganiga qaramay, ushbu 
sohada sodir et i layotgan huquqbuzarl iklar 
soni oshib borayotir. Xususan, 2020-yil 81 ta 
qonunbuzilish holati aniqlangan bo‘lsa, ushbu 
ko‘rsatkich 2021-yilga kelib 887 tani, 2022-yilda 
esa 1209 tani tashkil etgan.

Aniqlangan huquqbuzarlikning o‘ziga xos 
jihati shundaki, ularning salmoqli qismi internet 
jahon axborot  tarmog‘ idan foydalan i lgan 
holda sodir etilmoqda. Jumladan, 2022-yilda 
mualliflik huquqi va turdosh huquqlar sohasidagi 
qonunbuzilish holatlarining 31 foizi internet 
tarmog‘ida bajarilgan.

Mazkur qonun loyihasi bilan bunday huquqbuzarlik 
holatlarining oldini olish maqsadida “Axborotlashtirish 
to‘g‘risida”gi Qonunning 121-moddasiga axborot 
resursi egasining intellektual, shu jumladan, mualliflik 

huquqi va turdosh huquqlar sohasidagi shaxsiy 
javobgarligini oshirish nazarda tutilgan qo‘shimcha 
kiritish orqali veb-saytlar, ijtimoiy tarmoqlar va boshqa 
axborot resurslarida noqonuniy foydalanishning 
oldini olish hamda axborot-kommunikatsiya muhitida 
intellektual mulk obyektlariga bo‘lgan huquqlarning 
samarali himoyasini ta’minlash maqsadi ilgari 
surilmoqda.

Ushbu qonun loyihasining qabul qilinishi raqamli 
muhitda intellektual mulk, shu jumladan, mualliflik 
huquqi va turdosh huquq obyektlarining yanada 
ishonchli himoyasi ta’minlanishiga, ehtimoliy 
huquqbuzarliklarning oldini olishga xizmat qiladi.

Majlisda qonun loyihasi deputatlar tomonidan 
qo‘llab-quvvatlandi.

Ommaviy axborot vositasini 
ro‘yxatdan o‘tkazish muddati 

qisqarmoqda
“ D a v l a t  x i z m a t l a r i  k o ‘ r s a t i s h  t i z i m i 

takomillashtirilganligi munosabati bilan O‘zbekiston 
Respublikasining ayrim qonun hujjatlariga o‘zgartirish 
va qo‘shimchalar kiritish to‘g‘risida”gi qonun loyihasi 
deputatlar tomonidan birinchi o‘qishda ko‘rib chiqildi. 

Keyingi yillarda mamlakatimizda fuqarolar va 
tadbirkorlarga davlat xizmatlarini ko‘rsatish tizimi 
bosqichma-bosqich isloh qilinib, ortiqcha byurokratik 
to‘siqlarni bartaraf etish hamda davlat xizmatlarini 
ko‘rsatish sifatini tubdan yaxshilash borasida tizimli 
chora-tadbirlar amalga oshirilmoqda.

Xususan, davlat organlari, mahalliy ijro etuvchi 
hokimiyat organlari va boshqa davlat tashkilotlarida 
eskirgan byurokratik tartibotlar, shu jumladan, 
elektron tizim orqali olish imkoniyati mavjud bo‘lgan 
ma’lumotlarni qog‘oz ko‘rinishida so‘rab olish, ish 
uchun muhim bo‘lmagan hujjatlarni talab etish bekor 
qilindi.

Taklif etilayotgan qonun loyihasi bilan advokatlik 
guvohnomasini berish muddatini uch ish kunidan ikki 
ish kuniga, ommaviy axborot vositasini ro‘yxatdan 
o‘tkazish muddatini o‘n besh kundan o‘n kunga 
qisqartirish ko‘zda tutilmoqda.

Deputatlarning ta’kidlashicha, qonun loyihasining 
qabul qilinishi davlat xizmatlarini ko‘rsatish tizimini 
tartibga solish, aholi va tadbirkorlik subyektlari 
uchun byurokratik to‘siqlarni bartaraf etish, davlat 
xizmatlarini ko‘rsatganlik uchun undiriladigan to‘lov 
miqdorini kamaytirish hamda davlat xizmatlarini 
ko‘rsatish muddatini qisqartirishga sharoit yaratadi.

Majlisda qonun loyihasi deputatlar tomonidan 
qabul qilindi.

Hujjatbozlik va 
sarsongarchiliklarga yo‘l 

qo‘yilmaydi
Majlisda ko‘rib chiqilgan navbatdagi hujjat — 

“Davlat xizmatlarini ko‘rsatishda byurokratik to‘siqlar 
yanada qisqartirilishi munosabati bilan O‘zbekiston 
Respublikasining ayrim qonun hujjatlariga 
o‘zgartirishlar kiritish to‘g‘risida”gi qonun loyihasi 
bo‘ldi.

Qonun tashabbuskorlarining aytishicha, ushbu 
loyiha bilan 1 ta kodeks va 2 ta qonunga o‘zgartirishlar 
kiritilmoqda.

Hozirgi vaqtda fuqarolik holati dalolatnoma 
yozuvlari “FHDYning yagona elektron arxivi” 
axborot tizimi orqali qayd qilinayotgani hamda arxiv 
ma’lumotlari mazkur elektron tizimda saqlanayotgani 
sababli dalolatnoma yozuvlarini faqat bir nusxada 
rasmiylashtirish imkoniyati mavjud. Oila kodeksining 
201-moddasiga ko‘ra, dalolatnomalar ikki nusxada 
yozil ishi belgilangani bois ushbu moddaga 
o‘zgartirish kiritilmoqda.

Shuningdek, hozirda FHDY organlari tomonidan 
beriladigan gerbli guvohnomalarga QR-kod tasviri 
tushirilib, e-fhdyo.uz tizimi orqali uning haqiqiyligini 
tekshirish hamda gerbli guvohnomalar blankalariga 
seriya va raqamlarni axborot tizimi orqali chop etish 
imkoniyati yaratilgan. Shunga ko‘ra, Oila kodeksining 
202-moddasiga o‘zgartirish kiritilyapti.

Ushbu qonun loyihasining qabul qilinishi 
fuqarolik holati dalolatnomalarini qayd etish 
sohasining takomi l lasht i r i l ishiga,  pensiya 
tizimida hisobga qo‘yishning soddalashtirilishiga 

hamda sudlanganlik holati mavjud emasligi yoki 
mavjudligini tasdiqlovchi hujjatning O‘zbekiston 
Respublikasi fuqarolaridan talab etilmasligi 
holatlarini belgilashga xizmat qiladi.

Majlisda qonun loyihasi deputatlar tomonidan 
ma’qullandi.

Yangi normalar qonunchilikda 
aks ettiriladi

“Normativ-huquqiy hujjatlar to‘g‘risida”gi 
O‘zbekiston Respublikasi Qonuniga O‘zbekiston 
Respublikasi Konstitutsiyasining normalarini so‘zsiz 
va to‘liq amalga oshirishga qaratilgan o‘zgartirish 
va qo‘shimcha kiritish haqida”gi qonun loyihasining 
muhokamasi ham qizg‘in kechdi.

Yangi tahrirdagi Konstitutsiyadagi bir qator yangi 
normalarni amaldagi qonunlarimizda aks ettirish 
zarurati yuqoridagi qonun loyihasini ishlab chiqishni 
taqozo qildi.

Mazkur hujjat bilan “Normativ huquqiy-hujjatlar 
to‘g‘risida”gi Qonunning 8 va 18-moddalariga 
quy idagi larn i  nazarda tu tuvch i  normalar 
kiritilmoqda. Inson bilan davlat organlarining o‘zaro 
munosabatlarida yuzaga keladigan qonunchilikdagi 
ziddiyatlar va noaniqliklar inson foydasiga talqin 
etilishini doimiy ta’minlab borish, O‘zbekiston 
Respublikasi Konstitutsiyasi mamlakatning butun 
hududida oliy yuridik kuchga egaligi, to‘g‘ridan-
to‘g‘ri amal qilishi va yagona huquqiy makonning 
asosini tashkil etishiga oid normalarni amaldagi 
qonunchilikka kiritish kabilar shular jumlasidan.

Qonun loyihasining qabul qil inishi inson 
va davlat o‘rtasida munosabatlarni tartibga 
soluvchi qonunchil ikdagi noaniql iklar, turl i 
tushunmovchiliklarga barham berish hamda 
jamiyatda qonunlarga so‘zsiz rioya etilishini 
ta’minlashga xizmat qiladi. 

Qizg‘in bahs-munozara va savol-javoblardan 
so‘ng qonun loyihasi deputatlar tomonidan qabul 
qilindi.

Oliy Majlis Qonunchilik palatasi
Parlament axborot markazi.

KONSTITUTSIYAVIY QONUN LOYIHASI — 
DEPUTATLAR MUHOKAMASIDA

S h u n i n g d e k ,  s a y l o v 
k o m i s s i y a l a r i  t i z i m i 
takomillashtirilib, Markaziy saylov 

komissiyasi, hududiy saylov komissiyalari, 
tuman va shahar saylov komissiyalari, xalq 
deputatlari viloyatlar va Toshkent shahar 
Kengashlariga saylov o‘tkazish bo‘yicha 
okrug saylov komissiyalari va uchastka 
saylov komissiyalari saylov komissiyalari 
tizimini tashkil etishi belgilanmoqda.

Yagona saylov okrugi  bo‘y icha 
Qonunchilik palatasi deputatligiga saylov 
natijalarini aniqlash va deputatlik o‘rinlarini 
taqsimlash tartibi, Markaziy saylov 
komissiyasi a’zolari sonini kamida o‘n besh 
nafardan to‘qqiz nafarga tushirish, uning 
kamida bir nafar a’zosi Qoraqalpog‘iston 
vakili bo‘lishi ko‘zda tutilmoqda. Shu bilan 
birga, Markaziy saylov komissiyasining 
Raisi besh yillik muddatga saylanishi, ayni 
bir shaxs surunkasiga ikki muddatdan ortiq 
Markaziy saylov komissiyasining Raisi 
sifatida saylanishi mumkin emasligi qonun 
loyihasida aks etmoqda.

Bundan tashqari, Markaziy saylov 
komiss iyas in ing ,  hudud iy  say lov 
komissiyalarining, okrug va uchastka 
saylov komissiyalarining vakolatlari 
aniqlashtirilmoqda, tuman, shahar saylov 
komissiyasining vakolatlarini belgilovchi 
yangi normalar bilan to‘ldirilmoqda.

Qonun loyihasi bilan bir mandatli 
saylov okruglarida boshqa nomzodlarga 
nisbatan ko‘proq ovoz olgan deputatlikka 
nomzod saylangan, deb hisoblanishi 
belgilanmoqda. Ya’ni mutlaq ko‘pchilik 

emas, balki nisbiy ko‘pchilik ovozi bilan 
deputatlar saylanishi nazarda tutilmoqda.

Deputat larn ing qayd et ish icha, 
Konstitutsiyaviy qonun loyihasining 
qabul qilinishi natijasida referendum va 
saylov to‘g‘risidagi qonunchilik yangi 
tahrirdagi O‘zbekiston Respublikasining 
Konstitutsiyasiga muvofiqlashtiriladi, 
Markaziy saylov komissiyasi, hududiy, 
tuman va shahar saylov komissiyalarining 
vakolatlari aniqlashtiriladi, Qonunchilik 
p a l a t a s i  d e p u t a t l a r i  k o r p u s i n i 
shakllantirishning majoritar-proporsional 
shakliga asoslangan saylov tizimi joriy 
etilishining huquqiy asoslari yaratiladi.

Majlisda siyosiy partiyalarning Oliy 
Majlis Qonunchilik palatasidagi fraksiyalari 
rahbarlari partiyalar nuqtai nazaridan kelib 
chiqib, o‘z pozitsiyalarini bildirib o‘tdi.

Chunonchi, O‘zbekiston Liberal-
demokratik partiyasi fraksiyasi rahbari 
Aktam Hayitov ishchi guruh a’zolari 
t o m o n i d a n  4 0  d a n  o r t i q  x o r i j i y 
mamlakatlarning saylov tizimlari va 
qonunchiligi o‘rganilganini alohida e’tirof 
etdi. Shuningdek, mazkur Konstitutsiyaviy 
qonun loyihasi siyosiy partiyalarning 
mas’uliyatini oshirishga, jamiyatda ko‘p 
fikrlilikni rivojlantirishga xizmat qilishini 
qayd etib o‘tdi.

O ‘ z b e k i s t o n  “ M i l l i y  t i k l a n i s h ” 
demokratik partiyasi fraksiyasi rahbari 
Alisher Qodirov o‘z munosabatida keyingi 
yillarda jamiyatimizda odamlarning ongi, 
tafakkurida kuzatilayotgan o‘zgarishga 
monand ravishda qonunchilikka o‘zgartirish 

kir i t i l ishiga bo‘lgan ehtiyoj yuzaga 
kelayotgani, xususan, parlamentga, 
deputatga, siyosiy partiyalarga bo‘lgan 
qarash va talablar ham o‘zgargani mazkur 
Konstitutsiyaviy qonun loyihasini ishlab 
chiqishga sabab bo‘lganini ta’kidladi. 

O‘zbekiston “Adolat” sotsial-demokratik 
partiyasi fraksiyasi rahbari Zuhra Ibragimova 
siyosiy partiyadan ko‘rsatilgan va Qonunchilik 
palatasiga saylangan deputat faqat shu 
partiya fraksiyasining a’zosi bo‘lishi qat’iy 
belgilanayotgani siyosiy partiyalarning 
parlamentdagi roli va o‘rni oshishiga xizmat 

qilishini alohida e’tirof etdi. Shuningdek, 
partiya ro‘yxatini shakllantirishda har uchta 
nomzodning bir nafari ayol kishi bo‘lishi 
lozimligi haqidagi norma belgilanayotganini 
qo‘llab-quvvatladi. 

O‘zbekiston Xalq demokratik partiyasi 
fraksiyasi rahbari Ulug‘bek Inoyatov 
partiya pozitsiyasini bildirar ekan, mazkur 
Konstitutsiyaviy qonun loyihasi proporsional 
va mojaritar saylov tizimlarining kuchli 
jihatlarini o‘zida mujassamlashtirgani, 
xalq imizning davlat  boshqaruvida 
qatnashishdek ustuvor huquqidan 

foydalanishi uchun yangi imkoniyatlar 
taqdim etayotganiga alohida e’tibor qaratdi. 
Ushbu qonun loyihasining dolzarbligini 
hisobga olib, partiyaning quyi tuzilmalari, 
xalq deputatlari Kengashlaridagi partiya 
guruhlaridan ham fikr va takliflar olish 
rejalashtirilganini qayd etdi.

O ‘zbek is ton Eko log ik  par t iyas i 
fraksiyasi rahbari Xayrullo G‘afforov o‘z 
munosabatida Konstitutsiyaviy qonun 
loyihasining qabul qilinishi Qonunchilik 
palatasi deputatlarining shakllantirilishi 
tartibi o‘zgarishiga va siyosiy partiyalar 

nufuzi oshishiga xizmat qilishini e’tirof 
etgan holda qonun loyihasini qo‘llab-
quvvatladi.

Majlisda Konstitutsiyaviy qonun loyihasi 
Normativ-huquqiy hujjatlar loyihalari 
muhokamasi portali — regulation.gov.
uz hamda Qonunchilik palatasining 
rasmiy veb-sayti — parliament.gov.
uz ga jamoatchilik muhokamasi uchun 
joylashtirilishi yuzasidan qaror qabul qilindi.

Muhokamalardan so‘ng qonun loyihasi 
deputatlar tomonidan birinchi o‘qishda 
qabul qilindi.

1

So‘z — qonun tashabbuskorlariga

DEMOKRATIK ISLOHOTLAR 
INSON MANFAATLARIGA XIZMAT QILADI

Oliy Majlis Qonunchilik palatasining navbatdagi majlisida tadbirkorlik 
subyektlarini qo‘llab-quvvatlash, intellektual mulkni ishonchli himoya 
qilish, davlat xizmatlari ko‘rsatish tizimini tartibga solish, islohotlarni yangi 
bosqichga ko‘tarish hamda mamlakatimiz ijtimoiy-iqtisodiy hayotida amalga 
oshirilayotgan islohotlarni qo‘llab-quvvatlashga qaratilgan muhim qonun 
loyihalari atroflicha muhokama qilindi. Aytish joizki, yurtimizda olib borilayotgan 
demokratik islohotlarning qonun loyihalarida aks ettirilishi inson manfaatlarini 
ta’minlashga, huquq va erkinliklarini kafolatlashga xizmat qiladi.

Saylov kodeksiga saylovlarning majoritar va Proporsional tizimini nazarda 
tutuvchi quyidagi qoidalar kiritilmoqda:

Partiya
ro‘yxati

majoritar

Oliy Majlis 
Qonunchilik 

palatasiga deputatlik 
o‘rnining 50 foizi 
majoritar, qolgan 

50 foizi 
proporsional

proporsional

umumiy

Bir mandatli saylov okruglarida boshqa nomzodlarga nisbatan ko‘proq ovoz 
olgan deputatlikka nomzod saylangan deb hisoblanishi belgilanmoqda. 

Ya’ni endilikda mutlaq ko‘pchilik emas, balki nisbatan ko‘pchilik ovoz bilan 
deputatlar saylanishi nazarda tutilmoqda

Muloqot chog‘ida 
iqtisodiy hamkorlik 
masalalariga asosiy 

ustuvor yo‘nalish sifatida 
e’tibor qaratildi. Ayni paytda 
savdo aylanmasi barqaror 
o‘sishda davom etmoqda. Yil 
boshidan buyon bu boradagi 
ko‘rsatkich 35 foizga oshdi. 
Ye v r o p a n i n g  y e t a k c h i 
kompaniyalari bi lan yir ik 
investitsiya loyihalari amalga 
oshirilmoqda. “GSP+” rejimi 
sifatli o‘zbek mahsulotlarini 
Yevropa bozoriga eksport 
qilishning rag‘batlantiruvchi 
omiliga aylandi. Shu nuqtai 
nazardan, mazkur rejimni 
yangi muddatga uzaytirish 
yuzasidan fikr almashildi.

Min taqav i y  da ra j ada 
yo‘lga qo‘yilgan muloqot, 
xususan, “Markaziy Osiyo 
— Yevropa Ittifoqi” hamkorlik 
fo rmat i  munosabat la rn i 
yanada rivojlantirishni qo‘llab-
quvvatlash uchun muhim 
platformaga aylangani qayd 
etildi.

KO‘P QIRRALI HAMKORLIK 
IZCHILLIGINI TA’MINLASHGA 

KELISHIB OLINDI

BOLALAR HUQUQLARI 
HIMOYASINI YANADA 

KUCHAYTIRISH – DAVR TALABI
Davra suhbatida 

bolalar  huquqlar i 
h i m o y a s i n i 

mustahkamlash, xususan, 
ularni zo‘ravonlikning barcha 
shaklidan himoya qilish, bu 
borada qonunchilik normalarini 
takomillashtirish, ayrim holatlar 
yuzasidan yangi qonunlarni 
qabul qilish masalalari ko‘rib 
chiqildi. 

Senat Raisi ta’kidlaganidek, 
O‘zbekiston mustaqillikka 
erishgach xalqaro hujjatlar 
i c h i d a  b i r i n c h i l a r d a n 
b o ‘ l i b  “ B o l a  h u q u q l a r i 
to‘g‘risida”gi Konvensiyani 
ratifikatsiya qilgan bo‘lib, 
o ‘ tgan davr  mobayn ida 
m i l l i y  q o n u n c h i l i g i m i z 
x a l q a r o  s t a n d a r t l a r g a 
moslashtirilmoqda. 

Ishtirokchilar tomonidan 
oxirgi yil larda yurtimizda 
bola huquqlari va qonuniy 
m a n f a a t l a r i  h i m o y a s i 
borasida ham tub o‘zgarishlar 
amalga oshirilgani, xususan, 
Prezidentimizning qat’iy siyosiy 
irodasi tufayli O‘zbekistonda 
majburiy mehnatga, shu 
jumladan, bolalar mehnatiga 
butkul barham beri lgani, 
bunday holatlarga nisbatan 
davlatda ham, jamiyatda 
ham murosasiz munosabat 
shakllangani alohida aytib 
o‘tildi. 

Suhbat davomida Markaziy 
Osiyo davlatlari yetakchi 
ayollari muloqoti va Yevropa 
Ittifoqi o‘rtasida hamkorlikni 
kuchaytirish bilan bog‘liq qator 
takliflar ham muhokama qilindi. 
Bunda BMTning Markaziy 
Os iyo  uchun  p reven t i v 
diplomatiya bo‘yicha mintaqaviy 
markazi bilan hamkorlikda 
B ryusse lda  o ‘ t kaz i l i sh i 
rejalashtirilgan muloqotning 
navbatdagi yig‘ilishi muhim 
ahamiyat kasb etishi ta’kidlandi. 
Mazkur tadbir gender tengligi, 
ayollar huquq va manfaatlarini 
ilgari surish kabi yo‘nalishlarda 
Yevropa Ittifoqining tajribasi 
bi lan yaqindan tanishish 
imkoniyatini berishi bilan birga, 
hamkorlikning yangi bosqichiga 
turtki vazifasini o‘tashi aytib 
o‘tildi.

Uchrashuv yakunida ko‘p 
qirrali hamkorlikni amaliy 
mazmun b i lan boy i t ish , 
o‘zaro muloqotlar izchilligini 
ta’minlashga kelishib olindi.

“Xalq so‘zi”.

Shu kabi sa’y-harakatlar 
bois O‘zbekiston Global bolalik 
reytingida tobora yuqorilab 
bormoqda. Agar 2017-yilda 
ushbu reytingda mamlakatimiz 
78-o‘rinni egallagan bo‘lsa, 
2021-yilda 62-o‘ringa ko‘tarildi. 

Davra suhbatida hal i-
hamon ayrim holatlarda bolalar 
ham jismoniy, ham psixologik 
tazyiq va zo‘ravonliklarga duch 
kelayotgani, ular huquqlari 
poymol bo‘ layotgani,  bu 
esa tegishli qonunchilikni 
takomillashtirishni taqozo etishi 
ta’kidlandi. Xususan, “Bolalarni 
zo ‘ ravon l i kn ing  ba rcha 
shakllaridan himoya qilish 
to‘g‘risida”gi qonun loyihasini 
ishlab chiqish bugun nihoyatda 
zarur.

Qayd et i lgan idek,  bu 
boradagi maxsus qonunning 
qabul qilinishi O‘zbekiston 
Jinoyat kodeksiga yaqinda 
kiritilgan o‘zgartishlarga mos 
keladi, bu, o‘z navbatida, 
qizlar, o‘g‘il bolalar va ayollarni 
zo ‘ ravon l i kdan huquq iy 
himoyalashni kuchaytirish 
imkonini beradi. Ayni chog‘da, 
bu zo‘ravonlikning oldini olish 
hamda unga qarshi kurashish 
bo ‘ y i cha  ko ‘p  t a rmoq l i 
xizmatlarni rivojlantirish va 
amalga oshirishda huquqiy 
asos bo‘lib xizmat qiladi.

“Xalq so‘zi”.

Ammo, bu — hayot. Har kimning jismoniy, 
aqliy yoki o‘ziga bog‘liq bo‘lmagan boshqa 
imkoniyatlari turlicha. Oramizda og‘ir hayotiy 
vaziyatga tushgan yoki tushish xavfi yuqori 
bo‘lgan oilalar ham mavjud. 

Ularning davlat e’tiborida bo‘lishi, hech 
kimdan kam bo‘lmagan ta’ l im, t ibbiy, 
ijtimoiy xizmatlardan foydalanishi uchun 
to‘liq imkoniyatlar yaratish borasida olib 
borilayotgan keng ko‘lamli ishlarning uzviy 
davomi sifatida “O‘zbekiston — 2030” 
strategiyasini amalga oshirishga kirishildi. 
Prezidentimizning tegishli Farmoni bilan 
tasdiqlangan ushbu hujjatda yuqoridagi kabi 
masalalarni hal etish, shuningdek, oilalar va 
xotin-qizlarning yashash sharoitini yanada 
yaxshilashga qaratilgan ishlarni tizimli tashkil 
qilish Qoyalari o‘z ifodasini topgan. 

Jumladan, endilikda og‘ir hayotiy vaziyatga 
tushgan yoki tushish xavfi yuqori bo‘lgan har 
bir oila bo‘yicha alohida “ijtimoiy xizmat ishi”ni 
yuritish tartibi amaliyotga joriy etiladigan bo‘ldi. 
Bunda ushbu oilalarda sharoitni yaxshilash, 
ularni davolash, dori vositalari bilan ta’minlash, 

farzandlarini maktabgacha va maktab ta’limi 
tashkilotlariga joylashtirish, moddiy yordam 
berish kabi ijtimoiy xizmatlar ko‘rsatish nazarda 
tutilmoqda. Kelgusi yildan boshlab og‘ir ijtimoiy 
ahvolga tushib qolgan xotin-qizlarni qayta 
kasbga tayyorlash xarajatlarini davlat tomonidan 
qoplab berish tartibi ham tatbiq qilinadi.

Shu o‘rinda ta’kidlash lozimki, hozirgi kunga 
kelib Qoraqalpog‘iston Respublikasida og‘ir 
sharoitda yashayotgan, ijtimoiy himoyaga 
muhtoj 51 ming oilaning uy-joy sharoiti 
yaxshilandi. Ayrim hududlarda aholiga 
toza ichimlik suvini yetkazib berish qator 
qiyinchiliklar bilan amalga oshirilayotgan bir 
paytda Qoraqalpog‘istonda ichimlik suvi bilan 
ta’minlash darajasi 71 foizga yetdi.

Bu hali hammasi emas. Vazirlar Mahkamasining 
shu yil 2-fevraldagi “Qoraqalpog‘iston 
Respublikasida aholi uchun munosib turmush 
sharoitlarini yaratish va mahallalar infratuzilmasini 
yanada yaxshilash chora-tadbirlari to‘g‘risida”gi 
qaroriga asosan barcha ovul va qishloqlardagi 
aholi turarjoylari xatlovdan o‘tkazildi.

Hududdagi 424 mahallada 21 803 ta uy-joyni 
ta’mirlash uchun 343,9 milliard so‘m ajratilmoqda. 
Shundan 2194 ta turarjoyning tom qismini 

ta’mirlash hamda yashash uchun yaroqsiz va 
avariya holatiga kelib qolgan 709 ta uy-joyni 
yangidan qurish ishlari belgilangan. Buning ijrosi 
ko‘plab insonlarning og‘irini yengil qiladi.

Shu bilan birga, strategiyada og‘ir ijtimoiy 
ahvolga tushib qolgan xotin-qizlarni qayta 
kasbga tayyorlash xarajatlarini davlat 
tomonidan qoplab berish tartibini joriy etish 
belgilanmoqda. Sodda qilib aytganda, bu 
toifadagi xotin-qizlarning bugungi zamon uchun 
zarur hamda bozor iqtisodiyoti sharoitida talab 
yuqori bo‘lgan kasblarni o‘rganishlari uchun 
xarajatlarni davlat o‘z zimmasiga olyapti. 
Chunki yangi ochilayotgan ishlab chiqarish 
korxonalari, zavodlar, fabrikalar ularda mavjud 
bo‘lgan texnika va texnologiyalarda ishlash 
uchun kasb va malaka ko‘nikmalarini ham 
yangilash talab etiladi. 

Bu ezgu ishning chuqur iz qoldiradigan 
yana bir ijobiy jihati bor. Demoqchimizki, 
bugun davlatimiz homiyligida ayollarga 
o‘rgatilayotgan yangi kasb-hunarlar nafaqat 
ularning o‘ziga, balki ular orqali opa-singillariga, 
qizlariga o‘tib takomillashib, rivojlanib boradi, 
oilalarning daromad manbaiga aylanadi.

Umuman olganda, “O‘zbekiston — 2030” 
strategiyasida belgilangan har bir yo‘nalish, 
har bir vazifa, avvalo, jamiyatimiz, undagi 
oilalarning tinchligi, osoyishtaligi va farovonligi 
uchun xizmat qiladi.

Nazira MATYAQUBOVA, 
Qoraqalpog‘iston Respublikasi

Jo‘qorg‘i Kengesi deputati.

OILA VA XOTIN-QIZLAR MASALALARI 
DOIMO DAVLATIMIZ E’TIBORIDA

Oila va xotin-qizlarni qo‘llab-quvvatlash masalasi davlatimiz siyosatining ustuvor 
yo‘nalishlaridan biridir. Shu bois mamlakatimizda ushbu masalaga alohida e’tibor 
qaratilmoqda.

Davlatimiz tomonidan har bir oilaning barqaror daromad manbaiga ega bo‘lishi 
uchun barcha sharoit yaratilgan. Oilalar soniga nisbatan uy-joylar, avtomobillar, 
maishiy xizmat texnikalari bilan ta’minlanganlik darajasi turmush farovonligining 
qanchalik o‘zgarganini ko‘rsatadi.

Munosabat

Buxoro davlat universitetida o‘tkazilgan 
turizm yo‘nalishida ta’lim beruvchi oliy o‘quv 
muassasalari rektorlari forumida shu kabi 
dolzarb masalalar yechimiga javob izlandi.

Uch  kun  davom e tgan  fo rumda 
mamlakatimizdagi 11 ta oliy o‘quv yurti 
rahbar lar i  hamda sayyohl ik  sohasi 
mutaxassislari turizm ta’limi samaradorligini 
yanada oshirish yuzasidan o‘zaro fikrlashdi.

Aytish o‘rinliki, Buxoro davlat universitetida 
turizm sohasi bo‘yicha kadrlar tayyorlash 
borasida muayyan tajriba to‘plangan. 
Universitetda Turizm va mehmonxona 
menejmenti kafedrasi faoliyat ko‘rsatmoqda. 
Kafedra professor-o‘qituvchilari Turkiya, 
Italiya, Ispaniya, Janubiy Koreya, Rossiya 
kabi bir qator davlatlar yetakchi oliy o‘quv 
yurtlarida malaka oshirib qaytishdi, ilmiy 
tadqiqot ishlari olib borilmoqda. Keyingi 
y i l larda bu yo‘nal ishdagi  hamkorl ik 
mustahkamlanyapti. 

N a t i j a d a  t u r i z m  s o h a s i  u c h u n 
malakali kadrlar tayyorlash imkoniyati 
kengaymoqda. Talabalar raqamli turizm, 
sayyohlik sohasida hamda mehmonxona 
biznesida innovatsiyalar singari zamonaviy 
fanlardan saboq olishayotir. Viloyatdagi 
mehmonxonalar bilan ham amaliy hamkorlik 
yo‘lga qo‘yilgan.

— Mamlakatimizda keyingi yillarda 
turizm katta sur’atlar bilan rivojlanayotgani, 
Samarqand, Buxoro, Xiva, Qo‘qon kabi 
qadimiy shaharlarimiz Markaziy Osiyodagi 
turizm xabiga aylanib borayotgani ma’lum, — 
deydi forum qatnashchisi, “Ipak yo‘li” turizm 
va madaniy meros xalqaro universitetining 
b i r inchi  prorektor i  J .  E l tazarov.  — 
O‘z navbatida, bu turizm O‘zbekiston 
iqtisodiyotining yetakchi sohalaridan biriga 
aylanishiga ko‘maklashadi. Soha rivoji, 
tabiiyki, turizm ta’limi yo‘nalishida mehnat 
qilayotgan professor-o‘qituvchilar zimmasiga 
ham katta mas’uliyat yuklaydi. 

Buxoro davlat universiteti tashabbusi bilan 
tashkil etilgan tadbirda sayyohlik ta’limi oldida 
turgan dolzarb vazifalar, turizm industriyasi 
rivoji yo‘lida yechimini kutib turgan masalalar, 
ayniqsa, yuqori malakali mutaxassislar 
tayyorlash, sayyohlarga zamonaviy xizmatlar 
ko‘rsatish ishlarini takomillashtirishda xalqaro 
tajriba kabi mavzularda fikrlashildi. 

Forum davlatimiz rahbarining shu yil 
26-apreldagi tegishli qarori ijrosi doirasida 
uyushtirildi.

Istam IBROHIMOV
(“Xalq so‘zi”).

Forum

TURIZM TA’LIMI 
SAMARADORLIGINI 
OSHIRISH ZARURATI

Turizm — iqtisodiyotning 
muhim tarmoqlaridan biri. Mavjud 
imkoniyatlardan samarali foydalangan 
holda ushbu tarmoqni yanada 
takomillashtirish zarur, buni davrning 
o‘zi taqozo etmoqda. 

Ammo turizm sohasi uchun kadrlar 
tayyorlash jarayoni qanday boryapti? 
Sayyohlik tizimini mamlakatimiz 
iqtisodiyotining old bo‘g‘iniga aylantirish 
borasidagi vazifalar nimalardan iborat?

Samarqand shahrida notariat sohasiga bag‘ishlangan ikki 
bosqichdan iborat xalqaro konferensiya bo‘lib o‘tmoqda. 

Anjumanning birinchi kunida O‘zbekiston Notarial palatasi 
hamda Xalqaro notarial hamkorlik komissiyasi bilan birgalikda 
notariat sohasida jinoiy faoliyatdan olingan daromadlarni 
legallashtirishga qarshi kurashish masalalari atroflicha tahlil 
qilindi.

oshirilishi lozim bo‘lgan ishlarga 
to‘xtaldim. Notariuslarning vazifasi 
ter ror izmni  mol iya lasht i r ishga 
qaratilgan harakatlarni to‘xtatib 
qolish, homiylarini aniqlash hamda 
kerakli organlarga taqdim qilishdan 
iborat. Biz insoniyatga xavf soluvchi 
har bir harakatga qarshi birgalikda 
kurashmog‘imiz lozim. 

Darhaqiqat, “Notariat sohasida 
jinoiy faoliyatdan olingan daromadlarni 
legallashtirishga qarshi kurashish” 
mavzusi bugungi kunda notariat 
sohasida faoliyat yurituvchi har 
bir shaxs uchun muhimdir. Chunki 
jinoiy daromadlarni legallashtirish 
va terrorizmni moliyalashtirishga 
qarshi kurashish sohasidagi xavflarni 
aniqlash hamda bartaraf etishda 
notariuslarning o‘rni katta. 

Shu bois mazkur sohada olib 
bor i layotgan is lohot larni  tahl i l 

qilib, fikr almashib, tizimni yanada 
takomillashtirish zarur. 

— Samarqand shahrida bo‘lib 
o‘ tayotgan dolzarb mavzudagi 
k o n f e r e n s i y a d a  i s h t i r o k 
etayotganimdan mamnunman, — 
deydi ispaniyalik notarius Mariya 
Belen Barrios Garrido-Lestache. — 
Bu yerda biz o‘zaro fikr almashyapmiz. 
Bu sohadagi muammolar yechimida 
qo‘l keladi, albatta. Har bir notarius 
amalga oshirilgan notarial harakat 
uchun katta mas’uliyat va javobgarlik 
borligini his qilgan holda hujjatlarga 
yondashishi lozim. Shunda turli 
huquqbuzarliklarning oldini olish 
mumkin. Bugun notariuslar butun 
dunyo uchun dolzarb bo‘lgan ana 
shu mavzuni muhokama qilmoqda. 
O‘ylaymanki, bu sa’y-harakatlar o‘z 
samaralarini beradi. 

K o n f e r e n s i y a  d a v o m i d a 

O‘zbekiston Notarial palatasi bilan 
Turkiya notariuslar ittifoqi, Vengriya 
hamda Mo‘g‘uliston Notarial palatalari 
o‘rtasida hamkorlik memorandumlari 
imzolandi, kelgusida amalga oshirilishi 
lozim bo‘lgan ishlar belgilab olindi. 

Tadbirda Xalqaro notarial hamkorlik 
komissiyasi prezidenti Richard Bok 
hamda Xalqaro notariuslar ittifoqi 
faxriy prezidenti Kristina Armella 
xonimga O‘zbekiston Notarial palatasi 
tomonidan ta’sis etilgan “Notariat 
sohasiga qo‘shgan hissasi uchun” 
ko‘krak nishoni topshirildi.

Anjumanning ikkinchi bosqichi 
bugun davom et t i r i lad i .  Unda 
“Raqamlashtirish davrida notariatning 
o‘rni” mavzusi keng muhokama 
qilinadi. 

Abdulaziz YO‘LDOSHEV
(“Xalq so‘zi”).

Qirqqa yaq in  dav la t la rn ing 
notariat sohasidagi delegatsiyalari, 
shuningdek, mahalliy davlat va 
nodavlat tashkilotlari vakillari ishtirok 
etayotgan ushbu konferensiyaga 
Xalqaro notarial hamkorlik komissiyasi 
prezidenti Richard Bok moderatorlik 
qildi. 

Tadbirda O‘zbekiston Respublikasi 
adliya vaziri Akbar Toshqulov so‘zga 
chiqib, so‘nggi yillarda mamlakatimizda 
notariat sohasida amalga oshirilgan 
islohotlar hamda kelgusidagi rejalarga 
to‘xtalib o‘tdi.

Ta’kidlangandek, O‘zbekistonda 
2020-yildan xususiy notariuslar 
faoliyati yo‘lga qo‘yilib, bugungi kunda 
mingdan ortiq xususiy notariuslar 
xizmat ko‘rsatyapti. O‘zbekiston 
Notarial palatasi tashki l  et i ldi , 
uning asosiy vazifalari va faoliyat 
yo‘nalishlari belgilandi.

Shu bilan birga, O‘zbekiston 
tomon idan  no ta r ia t  sohas ida 
xalqaro aloqalarni o‘rnatish va uni 
rivojlantirish masalalariga alohida 
e’tibor qaratib kelinmoqda. Bugungi 

kunda Germaniya, Fransiya, Italiya, 
Turkiya, Xitoy, Yaponiya, Indoneziya, 
Vyetnam, Litva, Rossiya, Ozarbayjon, 
Qozog‘iston, Qirg‘iziston, Tojikiston 
va boshqa davlatlarning notariat 
sohasidagi tashkilotlari bilan aloqalar 
o‘rnatilgan. 

Xa lqaro  an jumanda mavzu 
yuzasidan Senegal, Buyuk Britaniya, 
Xorvat iya,  Ispaniya,  Avstr iya, 
A rgen t i na ,  Qozog ‘ i s t on  kab i 
davlatlar vakillari o‘z ma’ruzalari 
bilan qatnashdi va tizim muammolari 
hamda kelgusidagi ustuvor masalalar 
muhokama qilindi. Ilg‘or tajribalar 
ommalashtiriladigan bo‘ldi.

— Bugungi tadbirda mavzudan 
ke l i b  ch iq i b  Senega l  dav la t i 
tajr ibasi bi lan o‘rtoqlashdik, — 
deydi Senegal notariuslari vakili, 
Xalqaro notariuslar i t t i foqining 
f a x r i y  p r e z i d e n t i  D a n i y e l 
Sedar  Serxor.  — Ya’n i  o ‘zaro 
hamkorlikni yo‘lga qo‘yish, tajriba 
almashish, notariuslar tomonidan 
terrorizmning moliyalashtirilishiga 
yo‘l qo‘ymaslik borasida amalga 

JINOIY DAROMADLARNI LEGALLASHTIRISHGA
QARSHI KURASHISHDA NOTARIUSLARNING O‘RNI

Konferensiya

Intilish
Bo‘z yerlarni o‘zlashtirish orqali 

uni bo‘stonga aylantirishda xalqimiz 
fidoyilik namunasini ko‘rsatdi. Ne bir 
og‘ir mehnatlarda toblangan odamlar 
uchun qishloq xo‘jaligi sohasini tashkil 
etish, mamlakat iqtisodiyotiga hissa 
qo‘shish tumanning tom ma’nodagi 
bo‘stonga aylanishiga sabab bo‘ldi. 
Va Bo‘z tumanining nomi Bo‘stonga 
aylandi.

Bo‘ston tumani, asosan, qishloq 
xo‘jaligi sohasiga ixtisoslashtirilganligi 
bois yaqin-yaqingacha ham ishlab 
ch iqa r i sh  ko rxona la r i  mav jud 
bo‘lmagan. Hukumatimiz tomonidan 
hududlarni sanoatlashtirish, aholi 
bandligini ta’minlashga bo‘lgan e’tibor 
tufayli manzilda birin-ketin sanoat 
korxonalari faoliyat ko‘rsata boshladi. 

Prezidentimiz shu yilning yanvar 
oyida Andijon viloyatiga tashrifi chog‘ida 
“Sayyora favvorasi” to‘qimachilik 
korxonasiga tashrif buyurar ekan, 
tumanda iqtisodiy ko‘rsatkichlar 
qoniqars iz  ahvolda ekanl ig in i , 
manzilning imkoniyatlaridan unumli 
foydalangan holda yangi ish o‘rinlarini 
yaratish, aholi turmush sharoitini 
yanada yaxshilash choralarini ko‘rish 
yuzasidan ko‘rsatmalar berdi.

BO‘STON KECHA ORQADA EDI, BUGUN-CHI?

Xo‘sh, oradan o‘tgan qisqa fursat 
ichida bu borada qanday ishlar amalga 
oshirildi?

— Davlatimiz rahbarining tumanda 
bajarilishi muhim bo‘lgan vazifalar 
yuzasidan ko‘rsatmasi galdagi 
ish lar imiz  uchun dastur i lamal 
vazifasini o‘tamoqda, — deydi tuman 
hokimi Sanobarxon Nosirova. — 
Buning natijasida yilning o‘tgan davri 
mobaynida 29 ta yangi biznes loyihasi 
ishlab chiqilib, 315 mlrd. so‘m mablag‘ 
shakllantirildi. Yangi ishlab chiqarish 
obyektlarining faoliyati tufayli 1 ming 
50 nafar bo‘stonlik doimiy daromad 
manbaiga ega bo‘ldi. 

Hududda iqtisodiyotni rivojlantirishda 
xorijiy investitsiyalarning ahamiyati 
juda katta. Shu bois chet ellik hamkorlar 
bilan aloqalar tobora mustahkamlanib 
bormoqda. Bu 113 mln. dol lar 
qiymatidagi tashabbusli loyihalarning 
vujudga kelishiga sabab bo‘ldi. Ushbu 
loyihalar ishga tushirilgach, 2200 ta 
yangi ish o‘rni yaratiladi. 

Ma’lumotlarga ko‘ra, tumanning 
eksport salohiyati kundan-kunga ortib 
borayotir. Boisi yilning shu davriga 
qadar 1 mln. 700 ming dollarlik qishloq 
xo‘jaligi mahsulotlari eksport qilingan. 

Bu belgilangan yillik reja 225 foizga 
bajarildi, degani. 

Tumanda ishga tushirilayotgan yangi 
loyihalar, erishilayotgan ijobiy natijalar 
aholi turmush sharoitini yaxshilashga 
xizmat qilayotir. Bu borada tuman 
hokimligi tomonidan tuzilgan guruh 
a’zolari barcha xonadonga kirib, 
fuqarolar bilan yuzma-yuz muloqotda 
bo‘lmoqda. Natijada xalqimizni uzoq 
yillar davomida qiynab kelayotgan 
muammolar o‘z yechimini topyapti.

— O‘g‘lim ancha yillardan buyon 
Rossiya Federatsiyasida ishlardi, — 
deydi “Guzar” MFYda istiqomat qiluvchi 
E’tiborxon Mirzayeva. — Ishchi guruh 
vakillari xonadonimizda bo‘lib, hol-ahvol 
so‘ragach, agar munosib ish topilsa, 
o‘g‘lim musofirlikdan qaytmoqchiligini 
aytdim. Qisqa muddat ichida 20 sotix 
ekin maydoni ajratildi. Hozir nafaqat 
o‘g‘lim, balki oilamizdan yana uch kishi 
qishloq xo‘jaligi mahsulotlari yetishtirish 
bilan bandmiz. 

Darvoqe, tumandagi mavjud 25 ta 
mahallada yashovchi 5 ming nafardan 
ziyod hamyurtlarimiz hozirda xorijda 

ishlamoqda. Ularga shu yerning 
o‘zida qulay sharoit yaratish, doimiy 
daromad manbaiga ega qilish uchun 
aksariyatiga 20 sotixdan yer maydoni 
ajratildi.

Erishilayotgan natijalar ijtimoiy 
obyektlarga bo‘lgan e’t iborning 
ortishiga ham sabab bo‘lyapti. Yilning 
shu davriga qadar maktabgacha ta’lim 
tashkilotlari va umumiy o‘rta ta’lim 
maktablarini ta’mirlash uchun 200 mlrd. 
so‘m miqdorida mablag‘ ajratilganligi 
ham bunga misol. Yosh avlodning 
barkamol ulg‘ayishiga xizmat qiluvchi 
100 o‘rinli yopiq, 800 o‘rinli ochiq 
stadionlar qurilishiga kirishilganligi 
esa yanada quvonarlidir. Ushbu 
bunyodkorlik ishlari uchun 3 mlrd. 750 
mln. so‘m mablag‘ yo‘naltirildi.

Kuz faslining bugungi salqin harorati 
qish ostonasida turganimizni bot-bot 
esga solmoqda. Bu esa aksariyat 
aholining mavsumoldi tashvishini 
yanada oshirishi turgan gap. Zero, atigi 
6 ta mahalla xonadonlari tabiiy gazga 
ulangan bo‘lib, qolgan 19 tasida ko‘mir 
yoqilg‘isiga ehtiyoj mavjud. Tuman 

hokimligi masalaning bu jihatiga 
alohida e’tibor qaratayotganidan 
aholining ko‘ngli xotirjam. Bugungacha 
tumanda 1100 tonna ko‘mir zaxirasi 
yaratilgan. 

— Umrim davomida mana shu 
tuman istiqboli uchun mehnat qildim, 
— deydi mehnat faxriysi Abubakir 
Siddiqov. — Turli sharoitlarni ko‘rdik. 
Barini taqqoslaganda, tan olish kerak, 
bugungidek o‘zgarishlarga yetmaydi. 
Bu ham bo‘lsa davlatimizning har bir 
hududda xalqimiz turmush sharoitini 
yaxshilashga bo‘lgan e’tibori tufaylidir. 

Suhbatdoshimizning samimiy fikrlari 
bizni ham ruhlantirdi. Zero, tumandagi 
qay bir manzilga razm solmang, 
infratuzilmani yaxshilash, iqtisodiyotni 
yuksaltirish, yangi ish o‘rinlarini 
yaratish ishlari olib borilayotganiga 
amin bo‘lasiz. 

Demak, Bo‘ston tumani tom 
ma’nodagi bo‘stonga aylanmoqda, 
deb baralla ayta olamiz.

Saminjon HUSANOV
(“Xalq so‘zi”).

Andijon viloyatining ayrim hududlari bir paytlar 
o‘zlashtirilishga muhtoj manzillardan iborat bo‘lgan. U 
yerda giyoh undirish, obod qilish, aholi yashashi uchun qulay 
muhitni shakllantirish maqsadida yillar kerak bo‘ldi. Bu davr 
orasida andijonliklarning g‘ayrat-shijoati sinovdan o‘tdi. 
Natijada bir paytlar qumloq hamda o‘tloqdan tarkib topgan 
joylarda chamanlar barpo etildi. Bo‘z tumaniga shu tariqa 
asos solindi.

Ta’kidlash joizki, Xorazm viloyatida ham 
nemis sarmoyasi ishtirokida zamonaviy 
texnologiyaga asoslangan loyihalar ishga 
tushirilmoqda. Ayniqsa, ta’lim va madaniyat 
sohalarida hamkorlik jadal rivojlanyapti. 
Urganch davlat universiteti Germaniya 
universitetlari bilan mustahkam aloqalar 
o‘rnatgan, viloyat qo‘g‘irchoq teatri ushbu 
mamlakatga bir necha bor gastrol safarlarini 
uyushtirdi. 

Viloyatdagi umumta’lim maktablarida xorijiy 
til sifatida nemis tilini o‘rganishga qiziqish 
katta. Bunda nemis tilining Yevropa Ittifoqi 
doirasida keng qo‘llanilishi, shuningdek, fan 
va texnologiyalar tili ekanligi muhim ahamiyat 
kasb etadi. 

Urganch shahridagi 19-umumta’lim maktabi 
2009-yildan buyon O‘zbekiston Respublikasi 
Maktabgacha va maktab ta’limi vazirligi hamda 
Germaniyadagi Gyote institutining “Maktablar: 
kelajak hamkorlari” loyihasida qatnashib keladi. 

Ma’lumot o‘rnida aytish joizki, ushbu loyihada 
dunyoning deyarli barcha mamlakatlaridan 2 
mingdan ziyod maktablar ishtirok etadi.

— Har yili loyiha asosida maktabimizning 
nemis tilini puxta o‘rganayotgan yoshlari til 

Mazkur qurilmaning 
ishga tushirilishi texnik 
va  ma ’nan  esk i rgan 

uskuna larn i  modern iza ts iya 
q i l i sh ,  energ iya  ta ’m ino t in i 
barqaror lasht i r ish,  mahsulot 
birligiga shartli yoqilg‘i sarfini 
hamda energetika ishlab chiqarish 
jarayonlarining atrof-muhitga 
zararli ta’sirini kamaytirish bilan 
b i rga,  s tans iya quvvat lar in i 
modernizatsiya va rekonstruksiya 
qilishning I davrini boshlab berdi. 
Ya’ni yangi qurilmaning ishga 
tushirilishi munosabati bilan ishlab 
chiqariladigan elektr energiyasi 
miqdori oshishi sababli 220 kVt 
kuchlanishli ochiq taqsimlash 
q u r i l m a l a r i  n i m s t a n s i y a s i 
rekonstruksiya qilindi.

Korxona faol iyat ida yangi 
tarix — II davr stansiyani yanada 
kengayt i r ish hisobiga ishlab 
chiqarish quvvatlarini oshirish, 
zamonav iy  ene rgo te jamkor 
texnologiyalarni joriy etish hamda 
iste’molchilar energota’minotini 
barqarorlashtirish maqsadida 2017 
— 2019-yillarda 450 MVt quvvatli 
bug‘-gaz qurilmasi loyihasini amalga 
oshirish bilan davom ettirildi.

— Birinchi qurilmadan farqli 
o ‘ laroq ushbu loy ihada 200 
gigakaloriya (issiqlik tarmog‘i uchun 

BARQARORLIK VA FAROVONLIK MANBAI
“Navoiy issiqlik elektr stansiyasi” aksiyadorlik jamiyatida yangilanishlarning uchinchi davri boshlandi.

— Tomorqadan bir yilda kamida 
uch marotaba hosil olamiz, — deydi 
u. — Masalan, erta bahordan 
sentyabr o‘rtalariga qadar avval 
kartoshka, so‘ng makkajo‘xori ekib, 
saranjomlab olishga ulguramiz. 
Shundan so‘ng to qishga qadar 
ko‘katchilik bilan shug‘ullanamiz.

Ayni vaqtda ham tomorqaning 
yarmida sarimsoqpiyoz, qolgan 
q i s m i d a  e s a  p i y o z  b a r a v j 
rivojlanmoqda. Oila bekasining 
aytishicha, yana yigirma kunlardan 
so‘ng ko‘katlarni bozorga yetkazib 
berish boshlanadi va bu jarayon 
dekabrning o‘rtalar iga qadar 
davom etadi. O‘tgan yili bu oila 
faqat ko‘katning o‘zidan 10 million 
so‘m daromad ko‘rgan. Bu yilgi 
mo‘ljal yanada cho‘ngroq. Umumiy 
hisobda tomorqadan keladigan yillik 
daromad 50 million so‘mdan oshadi. 
Bu mablag‘ dasturxon fayz-u 
barakasi, turmush farovonligini 
ta’minlayotir.

E’tibor berilsa, har bir hududning 

“Naqshband” deya nomlangan 
ushbu  maskan  b i r  gek ta r 
maydonni egal lagan bo‘ l ib, 
o‘ziga xos me’moriy yechimga 
ega. Uning bir binosida tasviriy 
san’at muzeyi, sayyohlar uchun 
mo‘ljallangan mehmonxona va 
restoran joylashgan. Buxoroning 
qadimiy ipak qog‘ozi, kashtachilik 
buyumlari hamda somondan tasviriy 
san’at asarlari tayyorlanadigan binoda 
esa hunarmandlar uchun barcha 
qulaylik yaratilgan. Yana bir binoda 
yog‘och o‘ymakorligi ustaxonasi 
joylashgan.

M a r k a z d a  o ‘ t t i z d a n  z i y o d 
hunarmandlarning faoliyat yuritishi, 
qirq nafar o‘g‘il-qizning “Ustoz — 

TIL BILGAN — EL BILADI

Toshkent viloyati bojxona 
boshqarmasi bilan hamkorlikda 
qayta ishlash korxonalari 
rahbarlari, tashqi iqtisodiy 
faoliyat (TIF) ishtirokchilari, 
Savdo-sanoat palatasi va 
soliq boshqarmasi mas’ul 
xodimlari ishtirokida “Yangiyo‘l” 
TIF bojxona posti hamda 
“Global komsco Daewoo”, 
“International paper”, “Imperial 
Granit” MCHJ xorijiy ishlab 
ch iqa ruvch i  t ashk i l o t l a r 
hududida o‘tkazilgan tadbirda 
bojxona rejimining qulayliklari, 
shuningdek, mamlakatimizda 
tadbirkorlik subyektlari uchun 
yarati layotgan yengil l iklar 
xususida so‘z yuritildi.

M u t a s a d d i l a r n i n g 
ta ’k id lash icha,  Yangiyo ‘ l 
tumanida joylashgan “Global 
komsco Daewoo”  MCHJ 
xorijiy korxonasi qog‘oz ishlab 
chiqarishga ixtisoslashtirilgan 
bo‘lib, hozirda 200 dan ortiq 
aholi bandligini ta’minlashga 
erishdi. Jamoa o‘tgan davr 
mobaynida 16 mln. 200 ming 
AQSH dollari miqdoridagi 
mahsulot eksport qildi. Xorijdan 
esa 300 ming AQSH dollari 
miqdoridagi xomashyo olib 
kirildi. 

Qog‘oz mahsulotlari ishlab 
chiqarishga ixtisoslashtirilgan 
“ I n t e r n a t i o n a l  p a p e r ” 
korxonasida esa 300 nafar 
kishi ish bilan ta’minlangan 
bo‘ l ib,  ishlab chiqar i lgan 
mahsulot lar in ing eksport 
hajmi 4 mln. 600 ming AQSH 
dollarini, xorijdan xomashyo 
ol ib k i r ish ko‘rsatk ichi  8 
mln. AQSH dollarini tashkil 
etadi. 150 nafar kishini yangi 
ish o‘r inlariga jalb qi lgan 
marmar mahsulotlarini ishlab 
chiqarishga ixtisoslashtirilgan 
“Imperial Granit” korxonasida 
ham ekspo r t  va  impo r t 
ko‘rsatkichlari o‘sib borayotgani 
qayd etilayotir.

— Eksport-import jarayonlari 
kengayib borayotgan bunday 
korxonalar viloyatda talaygina. 
Qo lave rsa ,  t adb i r ko r l a r 
k i c h i k  v a  o ‘ r t a  b i z n e s 
vak i l la r iga ham bo jxona 
xizmati ko‘rsatishda me’yoriy 
hujjatlarni rasmiylashtirish 

Tadbir

BOJXONA YENGILLIKLARI 
TADBIRKORLAR FAOLIYATINI 

KENGAYTIRMOQDA
Davlatimiz rahbarining o‘tgan yil 25-apreldagi 

“Bojxona hududida qayta ishlash bojxona rejimi 
qo‘llanilishini soddalashtirishga oid qo‘shimcha 
chora-tadbirlar to‘g‘risida”gi Farmoni ijrosini 
ta’minlash hamda bojxona organlari tomonidan 
tadbirkorlik subyektlarining tashqi iqtisodiy faoliyatini 
doimiy qo‘llab-quvvatlash, ular duch kelayotgan 
mavjud to‘siqlarni bartaraf etish bo‘yicha tizimli 
chora-tadbirlar amalga oshirilayotir.

holatlari soddalashtirilib, xizmat 
sifati takomillashtirilmoqda, 
— deydi Toshkent viloyati 
Bojxona boshqarmasi boshlig‘i, 
bojxona xizmati polkovnigi 
Olimjon Hojimatov. — Hozirgi 
kunda xodimlarimiz tomonidan 
“Bojxona to‘lovlaridan ozod 
hudud” tamoyiliga asosiy e’tibor 
qaratilmoqda. Prezidentimiz 
Farmoni ijrosini ta’minlash 
u c h u n  x o r i j d a n  i m p o r t 
qi l inadigan xomashyo va 
materiallarni qayta ishlash 
istagida bo‘lgan tadbirkorlik 
subyektlari ushbu bojxona 
rej imidan foydalanganda, 
bojxona to‘lovlari undirilmasligi 
va iqtisodiy siyosat choralari 
q o ‘ l l a n i l m a s l i g i  k a b i 
afzalliklarga ega bo‘lmoqda. 
Aslida ushbu tarixiy hujjat ham 
mamlakatimiz qayta ishlash 
ko rxona la r in i  xomashyo 
bilan muntazam ta’minlash, 
ishlangan mahsulotlar eksport 
geografiyasini kengaytirish, ular 
hajmi va turlarini ko‘paytirishga 
yo‘naltirilgan.

“Bojxona hududida qayta 
i sh lash”  re j im i  qu lay l ig i 
bois undan foydalanuvchi 
tashkilotlar va mahsulotlar 
eksport-import hajmi ortib 
bormoqda. 

Masalan, joriy yilning o‘tgan 8 
oyi mobaynida Toshkent viloyati 
hududidagi 38 ta tadbirkorlik 
subyekti tomonidan xorijdan 
olib kelingan 268,7 ming tonna, 
qiymati qariyb 82 mln. AQSH 
dollariga teng bo‘lgan xom
ashyolar “Bojxona to‘lovlaridan 
ozod hudud” bojxona rejimiga 
j o y l a s h t i r i l g a n .  Q a y t a 
ishlangandan so‘ng xorijga 
yuborilgan tayyor mahsulotlar 
qiymati esa salkam 84 mln. 
AQSH dollarini tashkil etgan. 
Shuni alohida ta’kidlash joizki, 
mamlakatimizda tadbirkorlik 
subyektlariga qaratilayotgan 
e ’ t i b o r ,  y a r a t i l a y o t g a n 
qulayliklar iqtisodiyotimizning 
rivojlanishiga yo‘l ochmoqda. 

Davra suhbatida sohada 
amalga oshirilishi lozim bo‘lgan 
ga ldagi  muhim vaz i fa lar 
xususida fikr almashildi.

Shodiyor MUTAHAROV
(“Xalq so‘zi”).

O‘zbekiston va Germaniya o‘rtasida savdo-iqtisodiy, madaniy-ma’rifiy, ilmiy-
texnikaviy aloqalar yildan-yilga rivoj topib bormoqda. Yaqinda davlatimiz 
rahbarining Germaniyaga tashrifi davomida o‘tkazgan ikki tomonlama 
muzokaralari mamlakatlarimiz o‘rtasidagi munosabatlarda yangi sahifa ochdi, 
desak, ayni haqiqat.

bilishning Yevropa standartlari asosida imtihonlar 
topshiradi va eng yuqori natijalarga erishgan 
o‘quvchilar Germaniyadagi yozgi oromgohlarga 
dam olish hamda til o‘rganish uchun yuboriladi, — 
deydi maktabning oliy toifali nemis tili o‘qituvchisi 
Roza Sobirova. — Shu yil yozda Germaniya 
fuqarolik ta’limi agentligi o‘tkazgan loyihada 
maktabimiz o‘quvchilari bir nechta guruh bo‘lib 
qatnashdi va ikkita guruh o‘quvchilarimiz bosh 
sovrin — Berlin shahriga sayohat yo‘llanmasini 
qo‘lga kiritishdi. Ular bir hafta davomida Berlinning 
diqqatga sazovor joylarini tomosha qildilar, 
Germaniya Federal Kansleri Olaf Shols bilan 
uchrashib, suhbatlashish imkoniyatiga ega 
bo‘lishdi.

— Germaniyaga sayohatimiz davomida 
dunyoning tur l i  dav lat lar idan ke lgan 
tengdoshlarimiz bilan do‘stlashdik, — deydi 
maktab o‘quvchisi Muslima Qadamboyeva. — 
Til o‘rganish bilan birga turli madaniy tadbirlar, 
to‘garak va mashg‘ulotlarda qatnashdik, 
sayohatlarga chiqdik. Safar taassurotlari 
asosida yozgan maqolalarimiz butun dunyoda 
nemis tili o‘rganuvchilariga tarqatiladigan 
“Vitamin. De” xalqaro jurnalida ham chop etildi. 

Maktab o‘quvchi lar i  Germaniyaning 
O‘zbekistondagi elchixonasi tomonidan har yili 
noyabr oyida o‘tkaziladigan nemis tilidan o‘qish, 
shuningdek, insholar, ertaklar, xalq maqollari, 

rasmlar tanlovlarida faol qatnashib, sovrinli 
o‘rinlarni egallab kelishayotir. Bundan tashqari, 
o‘quvchilar maktab teatrida nemis tilida sahna 
ko‘rinishlari tayyorlab, boshqa viloyatlardagi 
tengdoshlariga namoyish etmoqda.

Maktab jamoas i  Germaniya ta ’ l im 
muassasalari bilan turli loyihalar doirasida 
hamkorlikni yo‘lga qo‘ygan. Sentyabr oyida 
maktab o‘qituvchilaridan Roza Sobirova, Malika 
Rahimova, Nazokat Muratova Germaniyada 
bo‘lib, Gyote institutida malaka oshirdi, til 
o‘qitishning zamonaviy usullarini o‘zlashtirib 
qaytdi. O‘z navbatida, xorijlik mutaxassislar ham 

maktabga tashrifni kanda qilmaydi. Masalan, 
ayni kunda Berlin universiteti magistranti Lena 
Vunche (Lena Wnsche) ushbu maktabda 
amaliyot o‘tayapti. 

Sirasini aytganda, xorijiy tillarni o‘rganish 
bugungi kunning muhim talabi. Xalqaro 
hamkorlik doirasida taqdim etilgan darslik, 
o‘quv-uslubiy materiallar va tegishli texnik 
jihozlar ta’lim sifati hamda samaradorligini 
oshirishga xizmat qilayotir.

Odilbek ODAMBOYEV
(“Xalq so‘zi”).

Hamkorlik

100 Gkal miqdorda issiq suv hamda 
ishlab chiqarish korxonalari uchun 
100 Gkal. sanoat bug‘i ko‘rinishida) 
issiqlik energiyasi ishlab chiqarish 
ko‘zda tutilgan bo‘lib, bu bilan 
istiqbolda stansiyaning issiqlik 
quvvatlari ham yangilanadi, — deya 
davom etadi F. Yusupov. — Yana 
bir jihat shundaki, ushbu qurilmada 
O‘zbekistonda birinchi bor texnik 
suv o‘rniga havo bilan sovitiladigan 
kondensator o‘rnatildi.

A y n i  k u n l a r d a  s t a n s i y a 
taraqqiyotining III davriga start 
berilmoqda. Yaqinda “Navoiy IES” 
AJ va Yaponiyaning “Mitsubishi 
Power Ltd” kompaniyasi o‘rtasida 
“Navoiy IES”da quvvati 650 MVt 
bo‘lgan uchinchi bug‘-gaz qurilmasi 
qurish” investitsiya loyihasini 
amalga oshirish doirasida qiymati 
784,6 million dollarlik hamkorlik 
shartnomasi imzolandi.

— Investitsiya loyihasi 2022-
yil 28-dekabrdagi “O‘zbekiston 
R e s p u b l i k a s i n i n g  2 0 2 3  — 
2025-y i l l a rga  mo ‘ l ja l langan 
investitsiya dasturini amalga 
o s h i r i s h  c h o r a - t a d b i r l a r i 
to‘g‘risida”gi Prezident qarorida 
belgilab berilgan ustuvor vazifalar 
ijrosini ta’minlashga qaratilgan, — 
deydi korxonaning kapital qurilish 
masalalari  bo‘yicha direktori 

Komiljon Hafizov. — Shartnoma 
shartlariga ko‘ra “Mitsubishi Power 
Ltd” kompaniyasi tomonidan loyihani 
amalga oshirish muddati 2023 — 
2026-yillar etib belgilanib, Yaponiya 
xalqaro hamkorlik agentligi (JICA) 
tomonidan moliyalashtiriladi. Loyiha 
tatbiq etilgach, energetika tizimida 
yiliga 4,8 mlrd. kVt/soat qo‘shimcha 
elektr energiyasi ishlab chiqarilib, 
1,1 mlrd. metr kub gaz tejalishi va 
347 ta yangi ish o‘rni yaratilishiga 
erishiladi. 

Z a m o n a v i y  e n e r g e t i k 
texnologiyalarga asoslangan 
investitsiya loyihalarining keng 
jor iy  q i l in ish i  mamlakat imiz 
issiqlik elektr stansiyalarida gaz 
turbina qurilmalari hamda bug‘-
gaz turbinali kombinatsiyalashgan 
siklli qurilmalar sonining yildan-
yilga ortishi, o‘z navbatida, ana 
shu davrda jor iy et i layotgan 
yangi qurilmalar uchun malakali 
ekspluatatsion xodimlar tayyorlash 
vazifasini ham qo‘ymoqda. 

Stansiya bazasida energotizim 
issiqlik elektr stansiyalari ehtiyojlari 
uchun xodimlar tayyorlash o‘quv 
markazining ochilgani bu masalada 
ijobiy yechim bo‘lib xizmat qilmoqda. 
Markaz bevosita Yaponiya xalqaro 
hamkorlik agentligining moliyaviy va 
texnikaviy ko‘magida tashkil etilgan 

bo‘lib, 2018-yil oxirida dasturlarni 
to‘la o‘tgan 14 nafar instruktorga 
JICA ekspertlari tomonidan amaliy 
va nazariy mashg‘ulotlar o‘tish 
huquqini beruvchi sertifikatlar 
taqdim qilindi. 

2019-y i l  iyu l  oy ida O‘quv 
markaziga tijorat faoliyati olib 
borish uchun rasman litsenziya 
berildi. Shu kunga qadar markazda 
1 mingga yaqin mutaxassislar 
tayyorgarlikdan o‘tdi. 

— Navoiy davlat konchilik va 
texnologiyalar universitetida o‘qish 
davrida amaliyotni stansiyada 
o‘tadim va shu yerda ishda qoldim, 
— deydi yosh mutaxassis, bug‘-
gaz sexi boshlig‘i Laziz Maqsudov. 
— Fao l i ya t imn i  bosh lagan 
dastlabki kunlardanoq, “Ustoz 
— shogird” tamoyi l i  asosida 
tajribali mutaxassislarga biriktirilib, 
ko‘nikma va bilimimni oshirdim, 
Yaponiyada tajr iba ortt i rdim. 
Yurtimizda yosh kadrlarga alohida 
e’tibor qaratilayotgani zimmamizga 
yuksak ishonch hamda mas’uliyat 
yuklaydi. 

End i  mazkur  inves t i t s iya 
l o y i h a l a r i n i n g  i q t i s o d i y 
s a m a r a d o r l i g i g a  q a y t s a k , 
kombinats iya lashgan s ik lda 
zamonaviy qurilmalarda 1 kVt/soat 
elektr energiyasi ishlab chiqarish 
uchun 220 — 235 gramm shartli 
yoqilg‘i sarf qilinishini (solishtirish 
uchun — an’anaviy texnologiyalarga 
asoslangan qurilmalarda ushbu 
ko‘rsatkich 400 grammga borib qoladi 
va hatto undan ham ortiqroqni tashkil 
etishi mumkin) ta’kidlash joiz. 

Dastlabki 478 MVt quvvatdagi 
quri lmaning ishga tushiri l ishi 
natijasida stansiyada yillik iqtisod 
qilingan tabiiy gaz miqdori 350 
— 400 mln. kubometrni, birgina 
2013 — 2018-yillar mobaynida 2,3 
mlrd. kubometrni tashkil etib, 1 trln. 
so‘m mablag‘ iqtisod qilindi. Ikkinchi 
navbatdagi 450 MVt quvvatl i 
qurilmaning ishga tushirilishi esa 
stansiya bo‘yicha ichki iste’molchilar 
uchun qo‘shimcha ravishda yiliga 
3 mlrd. 276 mln. kVt/soat elektr 
energiyasi ishlab chiqarish imkonini 
bermoqda.

1

Eng muhimi, ushbu investitsiyaviy loyihalar aholining farovonligi 
hamda roziligi va jamiyatda muhit barqarorligini belgilab, mintaqaning 
ishonchli energiya ta’minotchisi sifatida mamlakat investitsiyaviy 
jozibadorligini oshirmoqda. 

Temur ESHBOYEV
(“Xalq so‘zi”).

shogird” yo‘nalishida hunar sir-
asrorlarini o‘rganishi uchun zarur 
shart-sharoit mavjud.

Kuni kecha tuman hokimligi bilan 
hamkorlikda bu yerda yana bir loyiha 
ro‘yobga chiqarildi. Markazda yoshlar 
ijod ko‘chasi ochildi.

— Shogirdlar yutug‘i — bizning 
yutug‘imiz, — deydi yaqinda bo‘lib 
o‘tgan “Bukhara Tourism Awards 
— 2023” taqdimot marosimida 

sohaning fidoyi 
hamkori sifatida 
e ’ t i r o f  e t i l g a n 
A.  Muhi td inov. 
— Maqsadimiz 
y o s h l a r i m i z n i 
huna r l i  q i l i sh , 
u larn ing bo ‘sh 
v a q t l a r i n i 
mazmunli, foydali 
o ‘ t k a z i s h i g a 
ko‘maklashishdir. 
B u  l o y i h a n i 
amalga oshirishda 

davlatimiz rahbarining o‘Qil-qizlar 
iqtidori, salohiyatini yuzaga chiqarishga 
o id  “Besh muhim tashabbus” i 
dasturilamal vazifasini o‘tadi. 

Aytish joizki, markazda madaniy, 
ma’naviy-ma’rifiy tadbirlarni doimiy 
o‘tkazib borish orqali yoshlarni mustaqil 
hayotga tayyorlashga hissa qo‘shish 
maqsad qilingan.

“Xalq so‘zi”.

MARKAZDA YOSHLAR 
IJOD KO‘CHASI OCHILDI

Yog‘och o‘ymakorligi bilan shug‘ullanib, 
elda obro‘-e’tibor topgan Akmal 
Muhitdinov 2021-yili Buxoro tumanining 
Galaosiyo shahrida 
hunarmandchilik 
markazini barpo 
etgandi.

Hunarmandchilik

Dehqonchilik

DASTURXON TO‘KIN, 
RO‘ZG‘OR BUT

Shahrisabz tumanining Istiqlol mahallasida yashovchi Zulfiya 
Meyliyeva hovlisidagi 2 sotix tomorqada dehqonchilik qiladi. Ana 
shu kichik maydon oila uchun yaxshigina daromad manbaiga 
aylangan.

o‘ziga xos dehqonchilik yo‘nalishi 
bor. Ushbu mahallada esa ko‘pchilik 
oi lalar ko‘katchil ikdan yaxshi 
daromad topishar ekan. 

Masalan, Shoira Umarova 
ham 2,5 sotix maydonda ko‘kat 
yetishtirishni yo‘lga qo‘ygan.

— Yaqin kunlar ichida barra 
ko‘kat sifatida piyozni bozorga 
chiqarishni boshlaymiz, — deydi 
u. — Har kuni 500 — 600 bog‘ 
tayyorlaymiz. Bu jarayon bir oydan 
ziyod davom etadi. Shu bilan 
birga, tomorqada turli sabzavotlar 
yetishtiramiz, chorva, parranda 
boqamiz. Asosiysi, bu mahsulotlarni 
sotib olmaymiz, hammasi o‘zimizdan 
chiqadi. Iste’moldan ortiqchasini 
esa bozorga chiqaramiz.

Ochig‘i, mirishkorlar yurtimizning 
har qarich yerini zarga, tilloga 
mengzashadi. Aslida hamma gap 
undan oqilona foydalanishda.

Jahongir BOYMURODOV
(“Xalq so‘zi”).

Joriy yilda shunday unumdor 
yerlardan 4 ming gektariga sholi 
ekildi. Ayni kunlarga pishib yetilgan 
sholining o‘rim-yig‘im ishlariga 60 
ta kombayn va 200 ga yaqin yuk 
tashish texnikalari jalb etilgan. 
Joriy mavsumda “SCT cluster 
sholi” MCHJ tomonidan 20 ming 
tonna sholi yetishtirish, 10 ming 
tonnadan ortiq guruch mahsulotlari 
ishlab chiqarish mo‘ljallangan.

— Shu yilning o‘zida Amudaryo 
qirg‘og‘idagi yer maydonlarini 
ekinga tayyorlash, 60 kilometrga 
yaqin irrigatsiya tarmoqlarini tiklash 
uchun 80 mlrd. so‘m miqdorida 
mablag‘ sarflandi, — deydi “SCT 
cluster sholi” MCHJning Muzrabot 
tumani bo‘yicha ish boshqaruvchisi 
Xalil Egamberdiyev. — Barakali 
hosil — zahmatli mehnat mahsuli. 
Hozirda gektaridan o‘rtacha 55 — 60 
sentner hosil olyapmiz. Kelgusi yili 
sholi yetishtiriladigan yerni yanada 
kengaytirib, hosildorlikni 70 sentnerga 

BARAKALI HOSIL — 
ZAHMATLI MEHNAT MAHSULI

Muzrabot tumani hududidan oqib o‘tuvchi Amudaryo 
qirg‘oqlari bo‘ylab 20 ming gektardan ziyod yerni bosqichma-
bosqich foydalanishga kiritish ishlari amalga oshirilmoqda.

yetkazish hamda qo‘shimcha yangi 
ish o‘rinlari yaratish niyatidamiz. 

E’tiborlisi, sholi yetishtirish hajmi 
ortishi natijasida kelgusi yilning may 
oyiga qadar 7 mln. dollar qiymatga 
ega va Markaziy Osiyoda yagona 
bo‘lgan sholini qayta ishlovchi zavod 
qurilishi bo‘yicha amaliy harakatlar 
boshlangan. Shuningdek, “SCT 
cluster sholi” MCHJ tomonidan 
2024-yilda uchta yangi nasos 
stansiyasi qurilib, qo‘shimcha 
o‘zlashtiriladigan 3 ming gektar 
yer maydonida kafolatlangan suv 
ta’minoti yo‘lga qo‘yiladi. Natijada 
2025-yilga borib sholi ekiladigan 
maydonlar 10 ming gektarga 
yetkaziladi. 

Amudaryo qirg‘og‘idagi yerlarni 
o‘zlashtirishga irrigatsiya va 
melioratsiya ishlari uchun 512 
mlrd. so‘m miqdorida sarmoya 
kiritiladi.

Ilhom RAHMATOV
(“Xalq so‘zi”).


